
2020 йил 25 январдан чиқа бошлаган    

Давоми 3-бетда

Давоми 3-бетда

Давоми 5-бетда

Тараққиёт мезонлари

Огоҳлик 

ИЛМДАН БИР ШУЪЛА 
ДИЛГА ТУШГАН ОН...

У Стенфорд университети талқинига кўра, 
2000 йилда дунёнинг энг яхши 2 фоиз олимлари 
рўйхатига киритилган. Шу йил ноябрь ойининг илк 
кунларида эса микробиология бўйича нуфузли 
ЮНЕСКО — Карлос Финлей мукофотининг жорий 
йилги ягона соҳибасига айланди. 

3,3 миллион хонадоннинг бир йиллик истеъмолини 
қоплаш имконини беради

ЯНГИ ИЭС — МИНТА¯АДАГИ ЭТАЛОН ЛОЙИ²А

Яқин келажакда инсониятнинг табиий ресурслар, 
хусусан, электр энергиясига талаби ортиб 
бораверади. Ҳозирги шароит ҳам шуни кўрсатиб 
турибди. Юртимизда охирги олти йилда электр 
энергияси ишлаб чиқариш ҳажми 61 миллиард 
киловатт-соатдан 74 миллиард киловатт-соатга 
ёки олдинги ҳолатга нисбатан 1,2 баробар ошгани 

бунинг ёрқин мисоли. Ҳисоб-китобларга кўра, 
мазкур кўрсаткич 2030 йилга бориб,  
110 миллиард киловатт-соатгача етиши мумкин. 
Мавжуд эҳтиёжни таъминлаш осон эмас, бунинг 
учун тежамкор технологиялар ёрдамида ишлаб 
чиқариш қувватларини янада ошириб бориш талаб 
этилади.

8 ДЕКАБРЬ – ªЗБЕКИСТОН 
РЕСПУБЛИКАСИ КОНСТИТУЦИЯСИ КУНИ

УЧ МОДДАДА 
МУЖАССАМ КЕЛАЖАК

Икки томонлама муносабатлар кун тар-
тибидаги долзарб масалалар, шу жумла-
дан, жорий йил 5-7 октябрь кунларидаги 
Россия Федерациясига олий даражали 
ташриф чоғида эришилган келишувлар-
нинг амалга оширилиши кўриб чиқилди.

Етакчилар Ўзбекистон — Россия кенг 
қамровли стратегик шериклик ва иттифоқ-
чилик муносабатлари изчил ривожланиб, 
кўп қиррали ҳамкорлик кенгайиб бораётга-
нини қайд этдилар.

Ўзаро товар айирбошлаш кўрсаткич-
ларининг ўсиш суръати сақланмоқда, 

 иқтисодиётнинг турли тармоқларида 
кооперация лойиҳалари амалга оширил-
моқда, ҳудудлараро алоқалар ривожлан-
моқда. Куни кеча Жиззах вилоятида бирга-
ликда ташкил этилган йирик агрологистика 
мажмуаси ишга туширилди.

Ўзбекистон ва Россия раҳбарлари ма-
даний-гуманитар алмашинув фаол ке-
чаётгани ҳамда соғлиқни сақлаш соҳасида 
дастурлар амалга оширилаётганини ҳам 
олқишладилар.

ЎзА

ªЗБЕКИСТОН ВА РОССИЯ 
ПРЕЗИДЕНТЛАРИ ОЛИЙ 

ДАРАЖАДАГИ КЕЛИШУВЛАРНИ 
АМАЛГА ОШИРИШ МАСАЛАЛАРИНИ 

МУ²ОКАМА ¯ИЛДИЛАР

ªЗБЕКИСТОН ПРЕЗИДЕНТИ АМАЛИЙ 
ТАШРИФ БИЛАН БААДА БªЛАДИ

29 ноябрь куни Ўзбекистон Республикаси Президенти 
Шавкат Мирзиёевнинг Россия Федерацияси Президенти Владимир Путин 

билан телефон орқали мулоқоти бўлиб ўтди.

Дунё телеэкранлари сингари 
телеканалларимизни 
тўлдирган турли 
сериалларнинг ҳам сон-
саноғига етиб бўлмай қолди. 
Улардан аксариятининг умри 
намойиш қилинган куннинг 
ўзидаёқ тугайди, изсиз-
таъсирсиз йўқ бўлади. Бироқ 
жаҳон киноиндустрияси 
томонидан яратилган 
шундай дурдона асарлар 
борки, уларнинг моҳияти 
бир-икки инсоннинг 
эмас, бутун бир халқлар, 
миллатлар равнақига-да 
туртки бериши мумкин. 
Назаримда, шундай ибратли 
асарлардан бири япон 
киноижодкорлари яратган 
“Ошин” телесериалидир.

Мамлакатимиздаги сув ресурсларининг 20 
фоизи ўзимизда, катта қисми қўшни давлатлар-
да шаклланади. Иқлим ўзгариши оқибатида сув 
манбалари йил сайин камайиб бормоқда. Транс-
чегаравий дарёларни бошқариш бўйича вазият 
ҳам жиддий. Буларнинг таъсирида 2030 йилга 
бориб юртимиздаги сув танқислиги 15 миллиард 
куб метрга етиши прогноз қилиняпти.

Лекин шу ҳолатда ҳам сувдан самарасиз 
фойдаланиляпти. Мамлакатимиздаги жами сув 
ресурсининг 90 фоизи қишлоқ хўжалигида сарф-
ланяпти. Масалан, юртимизда бир гектар пахта 
майдонини суғориш учун йилига 10-11 минг куб 
метр сув сарфлангани ҳолда, иқлими ва ери биз-
никига ўхшаш мамлакатларда бундан 2-3 бара-
вар кам сув ишлатиляпти. У ҳам бўлса, сувни 
тўғри бошқариш, исроф қилмаслик ҳисобига.

Сув хўжалигига ҳар йили ўртача 1 миллиард 
доллар маблағ йўналтирилмоқда. Бу соҳа бюд-
жетдан маблағ олиш бўйича таълим, соғлиқни 
сақлаш ва қишлоқ хўжалигидан кейин 4-ўринда 
туради. Аммо тизимда ҳисоб-китоб тўғри йўлга 
қўйилмагани, сув ресурсларини бошқаришда эс-
кича ёндашувлар сақланиб қолгани учун самара 
кам.

Йиғилишда бу соҳадаги муаммолар, янги та-
шаббус ва вазифалар муҳокама қилинди. Давла-
тимиз раҳбари бир йил давомида сувни тежаш 
бўйича фавқулодда иш тизимига ўтилишини таъ-
кидлади.

Бунда биринчи муҳим вазифа — канал ва 
ариқларни бетонлаш. Ҳисоб-китобларга кўра, 
бетонланмаган ирригация тармоқларида йилига 
ўртача 14 миллиард куб метр ёки 36 фоиз сув ҳеч 
қандай иқтисодий самарасиз исроф бўляпти. Энг 
кўп сув йўқотишлари Қорақалпоғистон Республи-
каси, Наманган, Навоий, Хоразм ва Бухоро ви-
лоятларига тўғри келади. Каналларнинг охирида 
жойлашган 175 минг гектар экин майдонида сув 
таъминоти жуда оғир.

Умуман, сув йўқотишлари оқибатида иқтисо-
диётимизда йилига 5 миллиард доллар даромад 
бой бериляпти.

Шу боис, сув хўжалигида “каналларни бетон-
лаш бўйича зарбдор йил” эълон қилинди. Келгу-
си йилда 1 минг 500 километр, яъни бу йилгига 

нисбатан 4 баробар кўп йирик каналларни бетон-
лаш вазифаси белгиланди. 2025 йилдан бошлаб 
камида 2 минг километрдан каналларни бетон-
лашга ўтилади.

Бунинг учун ноябрь-март ойлари энг қулай 
вақт экани, лойиҳаси тайёр каналларда қурилиш-
ни ҳозирдан бошлаш кераклиги қайд этилди. Ви-
лоят ва туман ҳокимларига бир йил ичида 3 минг 
500 километр ички тармоқларни бетон қопламага 
ўтказиш топширилди. Бундан манфаатдор клас-
тер ва фермерларга махсус техника ва қурилиш 
материалларидан ёрдамлашиб, харажатларни 2 
карра камайтириш мумкинлиги айтилди.

Иккинчи муҳим вазифа — сув тежовчи техно-
логияларни жорий қилиш.

Мамлакатимизда 4,3 миллион гектар суғори-
ладиган ер бўлиб, шундан 30 фоизига сув тежов-
чи технологиялар жорий қилинган. Бундай клас-
тер ва фермер хўжаликларида сув 30-40 фоизга, 
ўғит ва ёқилғи 25-30 фоизга тежалиши билан 
бирга, ҳосилдорлик ошган.

Лекин сув етказиш таннархи жуда қиммат бўл-
ган Қашқадарёда бундай усулда суғориладиган 
ерлар атиги 16 фоизни ташкил этади. Сув те-
жашда энг содда агротехник тадбир бўлган ерни 
лазерли текислаш ишлари ҳам етарли эмас. Бун-
дай майдонлар Қашқадарё, Самарқанд ва Тош-
кент вилоятларида 10 фоиздан кам.

Бунинг сабабларидан бири — сув тежовчи 
технологияни жорий қилган фермерларга кредит 
фоизининг бир қисмини қоплаш тартиби ишла-
маяпти. Шу боис, йиғилишда бу бўйича янгича 
молиялаштириш тизими белгиланди. Унга кўра, 
кластер ва фермерларга сув тежовчи техноло-
гияларни жорий қилиш учун икки йиллик имтиёз-
ли давр билан беш йилга 14 фоизли кредит аж-
ратилади. Бунинг учун очиқ-ошкора платформа 
ишга туширилади. Ҳам банк билан, ҳам таъми-
нотчилар билан шартнома электрон платформа 
орқали онлайн имзоланади.

Мутасаддиларга бунинг молиявий-ташкилий 
жиҳатлари бўйича кўрсатмалар берилди. Сув те-
жаш жорий этилган майдонларни ҳар йили кен-
гайтириб бориш, Туркия, Испания ва Хитойнинг 
бу бўйича тажрибасини ўрганиш муҳимлиги таъ-
кидланди.

Келгуси уч йилда ҳам қишлоқ хўжалиги техни-
касининг 15 фоизи ва лазерли текислагичнинг 30 
фоизини субсидиялаш амалиёти давом эттири-
лади. 2026 йилгача ҳамма экин ерлари лазерли 
текисланади. 2026 йилдан кейин лазерли текис-
ланмаган ерларга нисбатан ер ва сув солиқлари 
кескин оширилади.

Учинчи муҳим вазифа — сувни етказиш хара-
жатларини қисқартириш.

Бугунги кунда кластер ва фермерларга етка-
зиб берилаётган ҳар 1 куб метр сувга ўртача 212 
сўм харажат қилиняпти. Лекин Бухоро, Қашқа-
дарё ва Наманганда бу 2-3 баробар қиммат.

Шу билан бирга, сув харажатининг 63 фоизи на-
сос станциялари ҳиссасига тўғри келади. Хусусан, 
суғориш учун йилига 7 миллиард киловатт-соат 
электр энергияси сарфланади. Чунки сув насосла-
рининг 80 фоизи эскирган, энергия сарфи юқори.

Давлатимиз раҳбари бу харажатларни камай-
тириш ва самарадорликни оширишнинг энг тўғ-
ри йўли — насосларни модернизация қилиш ва 
уларни бошқаришни хусусий шерикликка бериш 
эканини таъкидлади.

Бу борада бир нечта лойиҳа бошланган. Бу 
ишларни жадаллаштириб, халқаро молия таш-
килотлари иштирокида 95 та насос станциясини 
янгилаш, келгуси йил бошида яна 118 таси бўйи-
ча тендер эълон қилиш вазифаси қўйилди.

Шу билан бирга, хорижий компаниялар  
268 та насосни бошқарувга олиш ташаббусини 
билдирган.

Умуман, ушбу чоралар орқали келгуси йили 
насосларнинг электр сарфини 300 миллион 
киловатт-соатга, кейинги уч йилда эса 1,5 мил-
лиард киловатт-соатга камайтириш мумкинлиги 
кўрсатиб ўтилди.

Сув хўжалиги вазирлигига халқаро молия 
ташкилотлари билан бирга, насосларни модер-
низация қилиш бўйича уч йиллик дастур ишлаб 
чиқиш топширилди. Соҳада замонавий бошқа-
рувни жорий этиш, сув ҳисобини юритиш бўйича 
кўрсатмалар берилди.

Йиғилишда сув хўжалиги вазири, ҳокимлар ва 
бошқа раҳбарларнинг ахбороти эшитилди.

ЎзА

СУВНИ ТЕЖАШ БªЙИЧА 
ФАВ¯УЛОДДА ИШ ТИЗИМИГА ªТИЛАДИ

Президент Шавкат Мирзиёев раислигида 29 ноябрь куни 
қишлоқ хўжалигида сув ресурсларидан оқилона фойдаланиш ва йўқотишларни 
камайтириш чора-тадбирлари юзасидан видеоселектор йиғилиши бўлиб ўтди.

Мазкур фильм бугунги Япониянинг қай 
тарзда оёққа тургани, ХХ асрда кечган ик-
кита жаҳон уруши, тақдирнинг яна бошқа 

аянчли синовларида тобланиб, ниҳоят буюк 
тараққиётга эришгани хусусида яхлит ҳикоя 
қилади. 

Давлат дастури – амалда Университетни тамомлаб, олий таълимнинг 
кейинги босқичини давом эттириш — бу ҳали 
олимлик дегани эмас. Чинакам илм йўли анча 
узоқ ва машаққатли. Бу йўлдан юриш хотин-
қизлар учун икки карра қийинроқ. Чунки 
улар бир қўлида оила аталмиш қўрғонни, 
бошқа қўлида илмни тутиши керак. Ана 
шундай машаққатлардан чўчимай, салкам 
ўттиз йиллик умрини илм-фанга бағишлаган 
ўзбек олимаси, микробиолог Дилфуза 
Эгамбердиевани хорижда ҳам яхши танишади. 

Ўзбек олимасининг микробиология соҳасидаги 
тадқиқотлари дунё эътирофида

ЎЗАРО ИШОНЧ, БИРДАМЛИК 
ВА ¥АМКОРЛИК РУ¥И

тинч ҳаётимиз, фаровонлигимиз учун 
мустаҳкам асосдир

Янги Ўзбекистоннинг ҳозирги ривожланиш босқичида халқимизни 
маънавий-мафкуравий ва ижтимоий-сиёсий фаоллаштириш асосий 

вазифаларимиздан саналади. Бинобарин, бугун дунё саҳнида 
юз бераётган мафкуравий жараёнлар биздан огоҳ бўлишни, 

фуқароларимизнинг онги ва қалбини забт этиши мумкин бўлган турли 
таҳдидлардан ҳимоя қилиш заруратини кўрсатмоқда.

Давоми 4-бетда

Иқлим бўйича глобал саммитда дунёнинг 
150 дан ортиқ мамлакатларининг давлат ва ҳу-
куматлари, нуфузли халқаро ташкилотлар ва 
молиявий институтлар раҳбарлари қатнашади.

Тадбир кун тартибидан БМТнинг Иқлим ўз-
гариши тўғрисидаги Ҳадли конвенцияси асо-
сий қоидаларини амалга ошириш, бугунги эко-
логик таҳдид ва хатарларга қарши курашиш, 
“яшил” тараққиёт мақсад ва вазифаларини 
илгари суришда кенг ҳамкорлик масалалари 
ўрин олган.

Давлатимиз раҳбари саммитнинг ялпи сес-
сиясида нутқ сўзлаши ҳамда қатор икки то-
монлама учрашув ва музокаралар ўтказиши 
кутилмоқда.

Таъкидлаш жоизки, Ўзбекистон Рес-
публикаси БМТнинг Ҳадли конвенция-
сига 1993 йилда қўшилган, 2018 йилда 
мамлакатимиз Париж битими иштирок-
чиси бўлди.

ЎзА

Ўзбекистон Республикаси Президенти Шавкат Мирзиёев 
Бирлашган Араб Амирликлари Президенти Шайх Муҳаммад бин Зоид Ол 
Наҳаённинг таклифига биноан 30 ноябрь – 2 декабрь кунлари Бирлашган 

Миллатлар Ташкилотининг Иқлим ўзгариши масалалари бўйича 
конференциясида иштирок этиш учун Дубай шаҳрида бўлади.

Яқинда Ангор туманида тери хомашёсидан тайёр маҳсулот 
ишлаб чиқариш лойиҳасининг дастлабки босқичи иш 
бошлади. Мазкур лойиҳа икки босқичда амалга оширилиши 
режалаштирилган. Биринчи босқичда йилига 120 миллион 
квадрат метр терини чуқур қайта ишлаш ва тайёр чарм 
маҳсулотлар ишлаб чиқариш йўлга қўйилди. 

Давлатимиз раҳбарининг 2022 йил 15 
январь куни маҳаллабай ишлашнинг янги 
тизимини йўлга қўйиш ва аҳоли бандли-
гини таъминлаш бўйича устувор вазифа-
ларга бағишланган видеоселектор йиғили-
шида айтган ушбу сўзлари наинки менга, 
барча ҳамкасбларимга қанот бахш этиб, 
янгидан-янги лойиҳа ва ғояларни ишга со-

лишда таянчу суянч бўлиб келяпти, десам 
ҳеч муболаға қилмаган бўламан.

Бизга ҳар қандай юмушни бажариш 
ёки лойиҳани илгари суришда, аввало, 
маҳалламиз оқсоқоллари ва фаолла-
рининг кўмаги, маслаҳати ҳал қилувчи 
омил бўляпти. Бу, айниқса, 2022 йил бо-
шида фаолиятимизни маҳалладаги иж-
тимоий-иқтисодий ҳолатни “хонадонбай” 
ўрганиш, жумладан, аҳолининг бандлик 
даражаси, оилаларнинг даромад манба-
лари, томорқа ерларидан фойдаланиш 
ҳолати ҳамда меҳнатга бўлган интилиши 
ва эҳтиёжини таҳлил қилишдан бошла-
ганимизда жуда қўл келди. Натижада ўт-
казилган хатловдан кейин маҳалладаги 
барча ижобий ва салбий жиҳатлар кафт-
дагидай намоён бўлди. 

ХАТЛОВ ХУЛОСАЛАРИ ВА 
АМАЛИЙ ИШЛАР

Сўрхтепа маҳалласи Фарғона шаҳ-
рининг энг чекка ҳудуди бўлиб, Марғи-
лон шаҳри билан деярли чегарадош. Бу 
ерда 1 минг 200 дан ортиқ оилада қарийб  
4 минг 200 киши (асосан, ҳовлиларда) 
яшайди. 748 хонадоннинг аксарияти  

Термиз туманидаги “Termez National 
Carpets” масъулияти чекланган жамияти 
йилига 2,2 миллион квадрат метр гилам 
ишлаб чиқариш қувватига эга. Ҳозир бу 
ерда Бельгия, Германия, Туркия ва Хи-
тойдан олиб келинган энг замонавий 
технологиялар асосида 10 турдаги гилам 
маҳсулотлари ишлаб чиқарилмоқда. 150 
кишининг бандлиги таъминланган.

Давлатимиз раҳбари жорий йил 13 
март куни Сурхондарё вилоятига таш-
рифи чоғида мазкур корхона фаолияти 
билан ҳам танишиб, бу ерда тайёрла-
наётган гилам маҳсулотлари сифатини 
ошириш, экспорт географиясини кенгай-
тириш бўйича топшириқлар берган эди. 
Умумий лойиҳа қиймати 20,2 миллион 
еврога тенг корхона ички бозор талаб-
ларини қондириш билан бирга, маҳсуло-
тининг 60 фоиздан ортиғини Қозоғистон, 
Қирғизистон, Тожикистон, Афғонистон ва 
Озарбайжонга экспорт қилмоқда.  

 — Фаолиятимизга зарур хомашё-
нинг 80 фоизи маҳаллийлаштирил-
ган, — дейди корхона раҳбари Собир 
Раҳмонов. — Жорий йилда 4 миллион 
долларлик маҳсулотни хорижий буюрт-
мачиларга етказиб бериш ниятидамиз. 
Келгуси йилда бу кўрсаткични икки 

Ҳоким ёрдамчиси кундалиги

СªРХТЕПАНИНГ “ªСИШ” НУ¯ТАЛАРИ

СУРХОНДАРЁ: РИВОЖЛАНИШДА КАТТА “САКРАШ”

“Ҳоким ёрдамчилари Президентнинг 
маҳалладаги вакиллари ҳисобланади. 
Уларнинг асосий вазифаси ўз 
маҳалласида тадбиркорликни 
ривожлантириш, иш ўрни яратиш, 
камбағалликни қисқартириш 
ва оилалар даромадини 
кўпайтиришдан иборат. Бунинг учун 
ҳоким ёрдамчилари ҳар қандай 
бюрократиядан холи бўлиши, ҳеч қайси ҳоким ёки раҳбар уларни 
мажлисларга чақирмаслиги, турли ҳисоботлар билан кўмиб 
ташламаслиги лозим. Ҳокимлар улар учун фақат шароит яратиб 
бериши керак”. 

Раънохон ҲОЖИБОЛАЕВА, 
Фарғона шаҳри “Сўрхтепа” 
маҳалла фуқаролар йиғинидаги 
ҳоким ёрдамчиси

2-6 сотихгача томорқага эга. Улар боғдор-
чилик, узумчилик билан шуғулланади.

Хатлов давомида 152 нафар ишсиз 
борлиги, шундан 56 нафари хотин-қиз 
ва ёшлар экани, норасмий секторда 
фаолият кўрсатаётганлар сони 430 дан 
ортиқлиги аниқланди. Ижтимоий гуруҳ-
ларга келганда, биринчи тоифа —  даро-

мади кам, ишсизлари бор, даромад то-
пишга ҳаракат қилаётган хонадонлар 34 та  
(4,5 фоиз); иккинчи тоифа — доимий да-
ромадга эга, қўшимча даромад топиш ис-
таги бор хонадонлар 452 та (60,4 фоиз); 
учинчи тоифа — ижтимоий ҳимояга муҳ-
тож, боқувчисини йўқотган, имконияти 
чекланган шахслар бўлган хонадонлар  
60 та (8,1 фоиз); тўртинчи тоифа — иқти-
содий аҳволи яхши ва ўзига тўқ хонадон-
лар 202 тани (27,3 фоиз) ташкил этиши 
маълум бўлди.

Таҳлиллардан келиб чиққан хуло-
салар асосида маҳалланинг ўсиш нуқ-
талари сифатида 7 йўналиш белгилаб 
олинди. Ана шулардан бири — ишлаб 
чиқариш. Чунки ҳудудда бешта ишлаб 
чиқариш корхонаси мавжуд, бугунги 
кунда улар 380 фуқаромизнинг доимий 
бандлигини таъминлаган. Жумладан, 
пойабзал ишлаб чиқарувчи 3 та корхо-
на фаолият юритади. Шулардан бири 
— Камолиддин Зокиров ўз хонадонида 
косиблик йўналишида оилавий корхона 
ташкил этган, унда 21 уста ишлар эди. 
Тадбиркор билан маслаҳатлашган ва 
мавжуд имкониятдан самарали фойда-
ланган ҳолда улар сонини 50 нафарга 
кўпайтиришга эришдик.

Ўтган йил ноябрь ойида вилоят ҳо-
кимининг мазкур корхонага ташрифи 
 чоғида уни янада кенгайтириш масала-
си муҳокама қилинди. Мана, орадан бир 
йил ўтиб, бунга ҳам эришилди. Жами  
2 миллиард 300 миллион сўм кредитга 
таянган ҳолда қурилиш ва жиҳозлаш иш-
лари амалга оширилиб, айни пайтда хо-
димлар сони 150 нафарга етди. Корхона-
да 15 турдаги аёллар пойабзали ишлаб 
чиқариляпти.

Ҳайрат кўчасида яшовчи фуқаро Бах-
тиёр Хўжаев ҳам олинган имтиёзли кре-
дит ҳисобига ўз уйида сут маҳсулотла-
рини қайта ишлашни йўлга қўйди ва 15 
фуқарони доимий иш билан банд этди.

Тажрибадан маълумки, ишсиз аёл-
ларга тикув машинаси олиб бериш би-
лан муаммо ҳал бўлмайди. Биринчи 
навбатда, унинг тикувчиликка уқуви бор-
йўқлигини аниқлаш, хоҳишига қараб шу 
касбга ўргатиш керак. Ишсизликни қис-
қартиришга биз ҳам шу нуқтаи назардан 
ёндашяпмиз. 

Маҳалла фуқаролар йиғини биноси-
даги бўш турган хонани сектор вакил-
лари ёрдамида таъмирдан чиқариб, 
тикувчилик цехига айлантирдик. Авва-
лига бу ерда ижтимоий дафтарлардан 
ўрин олган 30 хотин-қиз танлаб олиниб, 
касбга ўргатилди ва доимий иш билан 
таъминланди. Кейин цехни кенгайтириб, 
“Nur fayz xhs ruso” тикув ишлаб чиқариш 
кооперациясини ташкил қилдик. Коопе-
рация 150 дан ортиқ хонадондаги 170 
нафар хотин-қизга касаначилик усулида 
ярим тайёр маҳсулотларни уйларига ет-
казиб беряпти. Улар бу кийим-кечаклар-
ни тайёр ҳолатга келтириб, рўзғори бут 
бўлишига ўз ҳиссасини қўшмоқда. Корхо-
на яқин орада шундай тартибда ишлов-
чилар сонини 300 нафарга етказишни 
мақсад қилган.

Бундан ташқари, 8 оилага 4 тадан  
6 тагача тикув машинаси олиб бериш 
эвазига тикув цехлари ташкил этилди. 
Уларда 45 та ишчи ўрни вужудга келди. 

Мисол учун, хонадонида тикувчилик 
билан шуғулланиб келган Моҳичеҳ-
ра Мусинова ва Дилдора Ҳамидовага  
22 миллион сўм имтиёзли кредит ажра-
тилиши туфайли цех ташкил этилди.

Хонадон соҳиби Улуғбек Мусинов эса 
яқинда олган 30 миллион сўм имтиёзли 
кредит эвазига нон ва нон маҳсулотлари 
ҳамда миллий ширинликлар ишлаб чи-
қариш корхонаси фаолиятини йўлга қўй-
ди. Цех ва корхонага ён-атрофда яшовчи 
8 хотин-қиз жалб этилиб, доимий иш би-
лан таъминланди.

Асосий йўналишимиздан яна бири 
— асаларичилик. Фарғона шаҳрида 
жойлашган маҳаллада қандай қилиб 
асалари парваришлаш мумкин, деб 
ўйларсиз. Ҳақиқатан, аслида, шун-
дай. Лекин “Қаловини топсанг, қор 
ёнади”, деган гап бежиз айтилмаган. 
Биз тузган “Аричи” ишлаб чиқариш 
кооперацияси ушбу соҳанинг дояси 

ҳисобланган она ари етиштириш би-
лан шуғулланади. Бунинг учун банк-
дан 100 миллион сўм кредит олиниб, 
шу соҳанинг малакали мутахассисла-
ри жалб этилди. Ҳозир бу юмуш би-
лан 30 га яқин ёш банд. Маҳсулот на-
фақат вилоятдаги асаларичиларга, 
балки қўшни ҳудудларга ҳам етказиб 
берилмоқда.

ЭЛГА ХИЗМАТ — 
ОЛИЙ ҲИММАТ

Сўрхтепа — “қизил тепалик” маъно-
сини билдиради. Ҳудудимизда шундай 
тарихий тепалик мавжуд, у ноёб оби-
да сифатида қисман сақланиб қолган. 
Обида яқинидан 2 минг 408 метр чу-
қурликдан чиқаётган сув ҳар жиҳатдан 

шифобахш. Унинг таркибида 33 та фой-
дали элемент бўлиб, тери ва ошқозон-
ичак касалликларини даволашда яхши 
самара беради. Авваллари  ҳудудда 
умумий майдони 1,5 гектар сиҳатгоҳ 
ҳам бўлган. Айни кунда мазкур дам 
олиш масканини қайта тиклаш, аҳоли 
учун дам олиш жойлари, меҳмонхона 
қуриш юзасидан билдирган таклифи-
миз вилоят ҳокими томонидан қўллаб-
қувватланиб, амалий ёрдам кўрсатил-
япти. 

Кейинги пайтда Сўрхтепада дам 
олиш масканлари қуриш, хизмат кўрса-
тиш турларини кўпайтиришга эътибор 
ошди. Маҳалла оралаб ўтган Марғи-
лонсой ирмоқлари ҳудудга ўзгача гў-
заллик, орасталик бағишлайди. Юздан 
ортиқ хонадон вакиллари сув бўйлари-
га сўри қуриб, шинам дам олиш жойла-
ри ташкил этган. Лекин уларнинг ҳам-
маси ҳам бугунги хизмат кўрсатиш ва 
қирғоқ муҳофазаси талабларига жавоб 
бермас эди.

Маҳалламизни ривожлантиришнинг 
вилоят ҳокимлиги ёрдамида ишлаб чи-
қилган концепциясига кўра, соҳил бўйи-
даги жойларга йиғма сўри, супалар қу-
риб, дам олиш, хизмат кўрсатиш билан 
боғлиқ замонавий шароит яратиш ишла-
ри режалаштирилган. Яратилган қулай 
шароитлар нафақат маҳаллий, балки 
хорижлик меҳмонларни жалб этиш имко-
нини беради.

Маҳаллада ҳунармандлик ва агроту-
ризмни ривожлантириш имконияти кенг. 
Ҳудуддаги бўш турган бинода миллий 
либослар тикувчилик цехи ишга туши-
рилди. Бу ерда сайёҳлар учун маҳсу-
лотлар кўргазмаси ва савдоси йўлга 
қўйилган. Меҳмонлар ҳунармандлик 
буюмлари тайёрлаш жараёни билан бе-
восита танишиши, буюртмалар бериши 
мумкин.

Косиблик касбига ихлоси ва уқуви 
бор 4 та хонадонда оилавий корхона 
ташкил қилиб, 12 та иш ўрни яратилди. 
Етмишдан ортиқ хонадон томорқасида-
ги иссиқхонада турли сабзавот ва ли-
мон етиштириш йўлга қўйилди. Жумла-
дан, Ҳайрат кўчасида яшовчи Улуғбек 
Пўлатов хонадонида 2 сотих иссиқхона 
ташкил этган бўлса, шу йил февраль 
ойида 20 миллион сўм имтиёзли кредит 
эвазига мазкур иссиқхона 10 сотихга 
айлантирилди. Табиийки, иш ўринлари 
сони ҳам уч карра ошди.

Маҳалламиз ҳудудида темир бозо-
ри мавжуд. Харид қилинган маҳсулотни 
манзилга етказишда мотороллерга та-
лаб юқори. Шуни ҳисобга олиб, имтиёзли 
кредит эвазига 20 нафар фуқарога ана 
шу русумдаги транспортни олиб бердик. 
Улар бугунги кунда оиласига яхшигина 
даромад олиб кириш билан бирга, кре-
дитни ҳам вақтида сўндиряпти.

Шунингдек, имтиёзли кредит эвази-
га 4 та мактабгача таълим ташкилоти, 
новвойхона, ошхона, сартарошхона, 
сут маҳсулотларини қайта ишлаш цехи, 
озиқ-овқат дўконлари ташкил этилди. 
Бунинг натижасида 34 та янги иш ўрни 
яратишга эришилди.

Маҳалла оқсоқоллари бошчилигида 
ҳудуддаги тадбиркорлар, фаоллар ва 
ёшлар ҳамжиҳатлигида қатор ижобий 
ишлар бажарилди. Жумладан, маҳалла 
қабристони ҳашар йўли билан обод қи-
линди, бетон девор билан ўралди. Ирода 
ва Космонавтлар кўчалари ички йўллари 
тўлиқ асфальтланди, 1,5 километр ичим-
лик сув тармоғи тортилди, сой устида 20 
метрли кўприк қайта қурилди. 1000 туп 
гул, 200 туп тут кўчати ҳамда 15 та эҳ-
тиёжманд оилага пишириқ печи тарқати-
либ, амалий ёрдам кўрсатилди.

Айни пайтда 5 та йирик янги лойиҳа 
устида иш олиб борилмоқда. Маҳалла-
мизда жойлашган Эски Фарғона кўчаси-
даги собиқ вилоят болалар ногиронлар 
реабилитацияси маркази ўрнига 1,6 гек-
тар майдонда давлат-хусусий шерикчи-
лик асосида 200 ўринли сиҳатгоҳ ва 100 
ўринли меҳмонхона қуриш режалашти-
риляпти. Улар фаолият бошлагач, 250 та 
янги иш ўрни очилади.

Маҳалла биноси ва оилавий по-
ли клиникани қайтадан қуриб, фойда-
ланишга топшириш ҳам галдаги ре-
жаларимиз сирасига киради. Бундан 
ташқари, 35 та кичик тадбиркорлик 
субъекти ташкил этилади.

Ана шундай янгиланишлар самараси 
маҳалла ҳаёти, одамлар турмуш ша-
роити яхшиланаётганида ўз ифодасини 
топиб боряпти. Бу, албатта, аҳолининг 
“маҳаллабай” ишлаш тизимига ишончи-
ни янада мустаҳкамлайди.

Шу йил Халқаро хотин-қизлар куни 
арафасида ҳаётимда яна бир қувончли 
воқеа юз берди. Байрам муносабати 
билан камтарона меҳнатим “Шуҳрат” 
медалига лойиқ кўрилди. Бу мукофот-
нинг шахсан давлатимиз раҳбари томо-
нидан топширилиши янада катта рағ-
бат бўлди.

Бугун ҳаракат, изланиш, янгиланиш 
даври. Ана шундай яшаш ва ишлаш дои-
мий равишда малака-савиямизни оши-
риш, тадбиркорликни ривожлантириш, 
аҳоли бандлигини таъминлаш ва фаро-
вонлигини яхшилашга қаратилган вази-
фаларни бажариш, янгидан-янги лойи-
ҳаларни рўёбга чиқаришда ташаббускор 
бўлишни тақозо этади. 

Ислоҳотлар амалда

Ишлаб чиқариш тармоқларини кенгайтириш, истиқболли 
лойиҳаларни амалга ошириш ҳудудлар иқтисодиётини янада 
ривожлантириш ва аҳоли бандлигини таъминлашга хизмат қилмоқда. 
Айни мақсадда жорий йил бошидан буён Сурхондарё вилоятида  
150 миллион долларга тенг хорижий инвестиция ўзлаштирилди. 

 баробар оширишни мақсад қилганмиз. 
Корхонамиз барқарор ишлаши, энерго-
тежамкорликка эришиш учун муқобил 
энергия манбаларидан фойдаланишга 
алоҳида эътибор қаратмоқдамиз. Ҳозир 

ташқи ва ички ёритиш тизими учун қуёш 
панеллари ўрнатилган. 

Сурхондарёда сўнгги беш йилда ви-
лоят саноатига 30 триллион сўм инвес-
тиция жалб қилиниб, 5 мингдан зиёд 
корхона ташкил этилди. Ишлаб чиқариш 
3 баробар кўпайиб, саноат экспорти  
132 миллион долларга етди. Жорий йил-
да 292 та саноат лойиҳаси ишга туши-
рилиши эвазига 10 мингта янги иш ўрни 
яратиш кўзда тутилмоқда. Энг муҳими, 
саноатда импортни 50 миллион доллар-

га қисқартириб, экспортни 250 миллион 
долларга етказиш бўйича аниқ тадбирлар 
режаси ишлаб чиқилган.

— Вилоятимиз иқтисодиёти ўсиши 
динамикаси анча юқори, — дейди Сур-
хондарё вилояти ҳокимининг бирин-
чи ўринбосари Анвар Орипов. — Иқ-
тисодий ва инвестицион фаолиятни 
ривожлантириш чора-тадбирлари нати-
жасида 2017-2022 йиллар давомида ви-
лоятнинг ялпи ҳудудий маҳсулоти ҳажми  
31,2 фоиз ошиб, 14,4 триллион сўмдан 
34,9 триллион сўмга етди. Айниқса, қиш-
лоқ хўжалиги маҳсулотларини етишти-
риш бўйича ўсиш кўрсаткичлари қуво-
нарли. Ўтган йили 28 триллион сўмлик 
маҳсулот етиштирилган. Вилоятда са-
ноатга инвестиция жалб қилиниши, илга-
ри мавжуд бўлмаган қурилиш материал-
лари, чарм-пойабзал, электр техникаси 
каби янги саноат тармоқлари яратилиши 
натижасида саноат ишлаб чиқариш ҳаж-
ми 2,4 триллион сўмдан 7,3 триллион 
сўмга етди ёки 38,7 фоиз ўсди. Ўтган  

6 йил мобайнида тадбиркорлик субъект-
лари сони 21,2 мингтадан 35,6 мингтага 
ортиб, 1,7 баробар кўпайди. 

Яқинда Ангор туманида тери 
 хо м а шёсидан тайёр маҳсулот ишлаб 
чиқариш лойиҳасининг дастлабки бос-
қичи иш бошлади. Мазкур лойиҳа икки 
босқичда амалга оширилиши режалаш-
тирилган. Биринчи босқичда йилига  
120 миллион квадрат метр терини чуқур 
қайта ишлаш ва тайёр чарм маҳсулот-
лар ишлаб чиқариш йўлга қўйилди. Бу-
нинг учун корхона Италия ва Туркиянинг 
қиймати 13,2 миллион долларлик замо-
навий асбоб-ускунаси билан жиҳозлан-
ди. Корхона иш бошлаши билан 450 та 
янги иш ўрни яратилди.

Келгуси йилда корхонада 450 минг 
жуфт эркаклар, болалар ва спорт по-
йабзаллари, 250 минг дона чарм-аттор-
лик маҳсулоти, 5 минг тонна желатин ва 
коллаген ишлаб чиқаришга киришилади. 
Бунинг натижасида корхонада 860 киши 
доимий иш ўрнига эга бўлади.

Вилоятда чорвачилик кенг ривожлан-
гани лойиҳа истиқболини таъминлайди. 
Айни пайтда вилоятда бир миллиондан 
ортиқ йирик шохли ва 2,5 миллиондан 
зиёд майда шохли чорва боқилмоқда. Бу 
йилига ўртача бир миллион донадан ор-
тиқ майда шохли ва 500 мингга яқин йи-
рик шохли мол териси хомашёси захира-
сини яратади. Ҳозирга қадар ана шундай 
катта миқдордаги хомашё исроф бўлаёт-
ган эди. Янги корхона ишга тушиши би-
лан сифатли чарм маҳсулотлар ишлаб 
чиқариш ҳажми янада ортди. Жумладан, 
бу йил тери хомашёсидан 210 миллиард 
сўмлик маҳсулот тайёрланиши кутилмоқ-
да. Озарбайжон, Туркия, Россия, Италия, 
Ҳиндистон, Германия, Португалия каби 
давлатларга 45 миллион долларлик маҳ-
сулот экспорт қилинади. 

Корхона халқаро сертификатга эга. Бу 
корхонага маҳсулотларини Европа бо-
зорига тўғридан-тўғри экспорт қилиш ва 
хорижий бренд занжирларига қўшилиш 
имкониятини беради.  

Ҳар бир ҳудуднинг ўзига хос ривож-
ланиш омиллари бор. Жумладан, Сур-
хондарёнинг ҳам. Ер ости ва ер усти 
бойликлари, меҳнаткаш одамлари, 
қулай тадбиркорлик муҳити ҳудуд ис-
тиқболини белгилаш, одамлар турмуш 
тарзини янада яхшилашга қаратилган 
лойиҳаларни амалга оширишга кенг 
йўл очиб бермоқда. Айниқса, барқарор 
иқтисодий ўсишга эришиш орқали кам-
бағалликни қисқартириш, иқтисодиётда 
рақобатни таъминлаш, хусусий инвести-
циялар ҳажмини янада оширишга доир 
амалий ишлар бу борада ҳал қилувчи 
аҳамият касб этмоқда.

Илҳом САМАДОВ, 
журналист

Фарғона шаҳрида жойлашган маҳаллада қандай қилиб 
асалари парваришлаш мумкин, деб ўйларсиз. Ҳақиқатан, 
аслида, шундай. Лекин “Қаловини топсанг, қор ёнади”, 
деган гап бежиз айтилмаган. Биз тузган “Аричи” ишлаб 
чиқариш кооперацияси ушбу соҳанинг дояси ҳисобланган она 
ари етиштириш билан шуғулланади. Бунинг учун банкдан 
100 миллион сўм кредит олиниб, шу соҳанинг малакали 
мутахассислари жалб этилди. Ҳозир бу юмуш билан 30 га 
яқин ёш банд. Маҳсулот нафақат вилоятдаги асаларичиларга, 
балки қўшни ҳудудларга ҳам етказиб берилмоқда.

Донишмандлар бекорга “Агар отанг сенинг 
кўкдан ерга тушишингда восита бўлган бўлса, 
муаллим сени ердан кўкка кўтаради”, демаган. 
Ўқитувчи-мураббийлар шахсни, миллатни, 
халқни, инсониятни чин мавқеларга кўтариш, шу 
юксакликларга ундашдек қиёси йўқ меҳнатни қила 
оладиган ягона касб эгаларидир.

Сериал бошида не-не умидлар билан Ху-
додан тилаб олинганига қарамай, моддий муҳ-
тожлик туфайли ярим қоп гуручга алмаштириб 
юборилган тўрт ёшли қизалоқ Ошин орадан 
қарийб 80 йил ўтгач, ғилдираксиз, магнит ёстиқ-
чаларида соатига 350 километр тезликда ҳара-
катланадиган энг замонавий поезд-лайнерда 
набирасига тақдирини ҳикоя қилиб беради... 

Агар халқаро “History” телеканали архивига 
бирров саёҳат қилсак, у ерда айни халқнинг 
яқин тарихига оид бошқа аянчли ҳужжатли 
кадрларга ҳам кўзимиз тушади. Иккинчи жаҳон 
уруши пировардида денгизда америкаликлар, 
қуруқликда совет армияси ҳужумларидан ҳи-
мояланишга мажбур бўлган японлар ихтиё-
ридаги кемалардан отилаётган торпедалар 
қандайдир бир неча юз метр наридаги душман 
кемаларига тўғри бормаётгани туфайли япон-
нинг камикадзе жангчилари механик руль, те-
мир “эгар” ва ортига тунука “қанот” ўрнатилган 
торпедаларга мингашиб, нишон — нақд ўлим 
томон онгли равишда отилган. Яъни ўтган аср 
ўрталарида ҳам япон техникаси, демакки, илм-
фани мана шундай қолоқ алфозда бўлганди...

Орадан бор-йўғи 30-40 йил ўтгач эса жаҳон 
чинакам “япон мўъжизаси”га — бу мамлакатнинг 
мисли кўрилмаган тараққиётига гувоҳ бўлди: 

 аксариятининг умри ярим қоп гуручга баҳолан-
ган Ошинларнинг набиралари дунёдаги энг тез-
юрар, энг инсонбоп поездларни изга туширган 
бўлса, ибтидоий торпедалари нишондан ада-
шиб юрган японнинг бугунги қўл телефонлари 
ва робот-одамлари жами одамзодни  қайта-қайта 
ҳайратга солмоқда! Япон деҳқони тарвузнинг на-
фақат тўртбурчак, балки ҳамма томони тенг — куб 
шаклидаги навларини яратган бўлса, чорвадори 
бир молини Чайковский, бошқасини Бетховен бас-
талаган мусиқа садолари остида боқиб, уларнинг 
бир кило гўштини минг-бир ярим минг доллардан 
пулламоқда! Яқинда атиги 16 дона гилоснинг аук-
ционда нақд 15 минг долларга сотилганини эса 
айтмай қўя қолай!..

Хўш, бу ютуқ — натижалар ниманинг эвазига 
қўлга киритилди, қандай сирли ҳодиса юз берди-
ки, ер ости ва ер усти бойликлари деярли бўлма-
ган Япония бугун ялпи ички маҳсулоти ҳажми бў-
йича дунёдаги тўртинчи давлатга айлана олди?

Жавоб аниқ ва равшан: ҳаммаси илм-фан-
нинг, таълимнинг равнақи эвазига! Худди шун-
дай ҳодисани Сингапур, Гонконг, Жанубий 
Корея, Малайзия сингари “Осиёнинг кичик йўл-
барслари” мисолида ҳам кузатамиз.

Демак, жадид маърифатпарварлари асло 
адашмаган, хато ўйламаган: нажот — фақат 
ва фақат таълимда, илму маърифатда! Барча 
соҳадаги тараққийга илм кучи билан, уни ҳосил 
қилувчи таълим сифати билан эришилади!

Агар янги таҳрирдаги Конституциямиз маз-
мун-моҳиятига синчиклаб назар ташласак, бу 
олий ҳужжатни яратишда ҳам айни ҳақиқатга 
таянилгани яққол сезилади.

Унга кўра: 
барча фуқароларга таълим олиш имконияти-

ни яратиш;

Президентимиз БМТ Бош Ассам-
блеясининг жорий йил 19 сентябрь 
куни бўлиб ўтган 78-сессиясидаги 
нутқида халқаро муносабатлар ти-
зимида фундаментал ўзгаришлар 
юз бераётгани, кейинги йилларда 
Ўзбекистонда амалга оширилаёт-
ган ва ортга қайтмас тус олган кенг 
кўламли ислоҳотларга алоҳида тўх-
талиб, глобал ва минтақавий кун 
тартибидаги энг долзарб масалалар 
ечимига қаратилган қатор ташаббус-
ларни илгари сурди.

Хусусан, экстремизм тарқалиши-
га, ёшларнинг радикаллашувига йўл 
қўймаслик учун биргаликдаги ҳара-
катларни фаоллаштиришга тўхталиб 
ўтди.

Дарҳақиқат, бугун ер юзида маф-
куравий курашлар авж олмоқда. 
Айниқса, сиёсий ва мафкуравий 
жараёнлар қўшилиб кетаётгани ин-
соният учун ўта хатарли. Бугунги 
кундаги мафкуравий қарама-қарши-
ликлар, улар билан боғлиқ долзарб 
муаммолар кенг қамровли таҳлил ва 
тадқиқотларни талаб этади, ўз нав-
батида, ҳар биримизни огоҳлик ва 
ҳушёрликка чорлайди. 

Бундай шароитда муҳим ижти-
моий-сиёсий аҳамиятга эга бўлган 
бу каби муаммоларни кенг миқёсда, 
дунёнинг барча давлатлари ва халқ-
лари ҳаётига дахлдор масала си-
фатида ўрганиш, методик аниқлаш, 
таҳлил қилиш ва баҳолаш мақсадга 
мувофиқ.

Ижтимоий тараққиёт жараёнида 
мафкуралар жамиятнинг тараққиёти 
билан боғлиқ ғоялар ва тамойиллар-
ни қамраб олган, бир мақсад сари 
етаклаган. Аммо бугунги глобалла-
шув шароитида жамиятнинг муайян 
қисми манфаатларига хизмат қилув-
чи мафкураларнинг гегемонлик учун 
кураш олиб бораётгани ҳеч кимга 
сир эмас. Айни жараёнда дунёда 
ҳукмронлик қилишни истаган кучлар 
миллий мафкуралар ривожланмас-
лиги, қадрсизланиши учун тинимсиз 
ҳаракатдалигини ҳам англаш у қадар 
қийин эмас. Бунинг ачинарли жиҳати 
шундаки, мафкуралар қандай шакл-
да, қандай бўёқларда намоён бўлма-
син, қандай эзгу мақсадларни байроқ 
қилиб кўтармасин, улар ҳамма вақт 
салбий оқибатларни келтириб чиқар-
ган, жамиятнинг қарама-қарши гуруҳ-
ларга бўлиниб кетишига олиб келган.

Шу боис, мафкуравий таҳдид си-
фатида жамиятлар, халқлар ҳаёти-
га, туриш-турмушига жиддий таъсир 
ўтказаётган бундай таҳдидлардан 
доимо огоҳ бўлиш керак. Айниқса, бу 
огоҳлик ёшлар онги учун кураш ке-
таётган бугунги замонда ҳаёт-мамот 
масаласи сифатида муҳим аҳамият 
касб этади. 

Давлатлараро сиёсий низолар 
жамиятлар, халқлар, миллатлар 
ўртасидаги ижтимоий зиддиятлар-
ни вужудга келтирмоқда. Бу эса ўз 

Огоҳлик 

тинч ҳаётимиз, фаровонлигимиз 
учун мустаҳкам асосдир

Шавкат ТЎРАЕВ,
фалсафа фанлари номзоди, 
доцент 

узлуксиз таълим тизими, унинг ҳар хил тур-
лари ва шакллари, таълим ташкилотлари ри-
вожланишини таъминлаш;

умумий ўрта таълим ва бошланғич профес-
сионал таълимнинг бепуллигини кафолатлаш;

фуқароларнинг давлат таълим ташкилотла-
рида танлов асосида давлат ҳисобидан олий 
маълумот олишини таъминлаш;

ўқитувчиларнинг шаъни ва қадр-қимматини 
ҳимоя қилиш, ижтимоий ва моддий фаровонли-
ги, касбий жиҳатдан ўсиши тўғрисида ғамхўрлик 
қилиш сингари ниҳоятда катта харажатлар та-
лаб қиладиган вазифаларни давлат ўз зимма-
сига олади.

Очиғи, кўплаб мамлакатларда давлат-
нинг таълим соҳасига қаратадиган эътибори 
ва ғамхўрлиги бу даражада эмаслиги — бор 
гап. Энг муҳими, янги таҳрирдаги Конститу-
циямизда илк бор отамиздай улуғ устозла-
римиз — ўқитувчиларнинг мўътабар мақоми 
қатъий  эътироф топди: 

“Ўзбекистон Республикасида ўқитувчининг 
меҳнати жамият ва давлатни ривожланти-
риш, соғлом, баркамол авлодни шаклланти-
риш ҳамда тарбиялаш, халқнинг маънавий 
ва маданий салоҳиятини сақлаш ҳамда бойи-
тишнинг асоси сифатида эътироф этилади”.

Ўқитувчининг меҳнати!
Шу иборадаги ўқитувчи касби ўрнига бошқа 

хоҳлаган касб ёхуд мансаб номини қўйиб ўқиб 
кўрайлик-чи, матндаги кейинги таърифга тўла 
мос тушармикан: ишчининг, шифокорнинг, қу-
рувчининг, муҳандиснинг, фермернинг, космо-
навтнинг, ҳайдовчининг, ҳунарманднинг, жур-
налистнинг, IТчининг, ҳокимнинг, вазирнинг... 
меҳнати. Тўла ишонч билан айтамизки, бирорта 
касб ёхуд мансаб эгаси Конституция матнида 
келтирилган буюк миссияни ўқитувчидек тўла 
бажара олмайди!

Зеро, донишмандлар бекорга “Агар отанг 
сенинг кўкдан ерга тушишингда восита бўлган 
бўлса, муаллим сени ердан кўкка кўтаради”, 
демаган. Ўқитувчи-мураббийлар шахсни, мил-
латни, халқни, инсониятни чин мавқеларга кў-
тариш, шу юксакликларга ундашдек қиёси йўқ 
меҳнатни қила оладиган ягона касб эгаларидир.

Шу туфайли ҳам Президентимиз Ватанимиз 
мустақиллигининг 32 йиллик тантанасида сўз-
лаган нутқида: “Таълимни ривожлантирмасдан 
туриб юксак тараққиётга эриша олмаймиз. 
Ҳар қандай муаммонинг ечими ҳам, эртанги 

кунимизни ҳал қилувчи омил ҳам, шубҳасиз, 
таълимдир”, дея таъкидлайди.

Дарҳақиқат, эртанги кунни ўйламаслик, 
тадоригини бугун кўрмасликнинг асло иложи 
йўқ. Дунёнинг илғор халқларига етиб юриш, 
халқимизни ҳар соҳада тенглар ичра тенг ма-
қомга олиб чиқиш, Учинчи Ренессанс пойде-
ворини қўйишдек ҳаёт-мамот масалаларини 
уддалаш ўзи бўлиб қоладиган ишлар эмас. 
Юртимиз таълим муассасаларидаги ҳар бир 
ўқитувчи зиммасида қанчалик муҳим вазифа 
борлигини мунтазам ҳис қилиб, унга умид 
кўзларини тикиб турган Ўзбекистон болалари-
нинг эзгу интилишлари, ички имкониятларига 
соатма-соат йўл очиб борса, бирор дарсни 
шунчаки эмас, бутун борлиғини бағишлаб 
ўтса... тасаввур қиласизми, азалдан яратувчи 
халқимиз онгида, тафаккурида, дунёқараши 
ва кайфиятида қандай кўтарилишлар, ижобий 
ўзгариш ва янгиланишлар юзага келади! Ахир 
барча буюкларимизнинг оёққа туриши, дунёга 
азот бўй кўрсатиши айнан шу тахлит юз бер-
маганми?

Мана шу тарихий тажрибани, барҳаёт мерос-
ни замонга мос тарзда истифода этишга даъват 
Президентимизнинг юқорида эслаганимиз нут-
қида яна қайта янгради: “Биз жаҳонга фақат 
хомашё эмас, аввало, илм-маърифат, маъна-
вий бойлик етказиб берган не-не улуғ зотлар-
нинг авлодимиз”.

Янги таҳрирдаги Конституциянинг барча, ай-
ниқса, таълимга бағишланган моддалари сизу 
бизга мана шу тарихий мақомни доимий эсла-
тиб туриши баробарида, уни янада юксалти-
риш, бойитиш ва такомиллаштиришимиз учун 
ишончли ҳуқуқий асосни — таянч нуқтани кўр-
сатиб, билдириб туради.

Раҳмон ҚЎЧҚОР,
ТДЮУ доценти в.б., 
филология фанлари номзоди

 ахлоқий қарашлари ва мафкуравий 
тамойилларига эга ижтимоий гуруҳ-
лар қарама-қаршилигида намоён 
бўлади. Бугунги мафкуралар кураши 
сиёсий тўқнашувлар натижаси бўлиб, 
жамиятларнинг руҳият ва дунёқара-
шига таъсир ўтказиш учун шахсларни 
ва ижтимоий гуруҳларни билвосита 
яшириш ҳамда мажбурлашга мўл-
жалланган технологияларни ишга 
солмоқда. Бунинг учун янгидан-янги 
методлар ишлаб чиқилмоқда.

Ҳозирги кунда жамиятлар ҳаётини 
издан чиқариш учун пайдо бўлаёт-
ган мафкуравий майдоннинг мурак-
каб қиёфага эга бўлиши, мавжуд 
мафкуралар стратегияси ўзгариши, 
замонавий ғоявий-мафкуравий таш-
виқот усуллари ва техник-техноло-
гик воситаларнинг такомиллашуви 
нафақат алоҳида олинган шахснинг 
онгига, балки бутун бошли халқлар, 
миллатларнинг турмуш тарзига таъ-
сир ўтказиш, ҳар қандай жамиятнинг 
ҳаёти ва давлатларнинг сиёсатини 
ташқаридан туриб бошқариш учун 
шароит яратмоқда. Ғоявий-мафкура-
вий таъсир механизмлари йилдан-
йил кенгайиб, кучайиб бораётгани 
натижасида улар қудратли сиёсий, 
иқтисодий ва мафкуравий қуролга 
айланаётганини, турли сиёсий кучлар 
ва марказлар манфаатларига хизмат 
қилаётганини кузатиш мумкин.

Айрим мафкуравий мақсадларни 
амалга оширувчи институтлар ҳамда 
марказлар томонидан жамиятлар ва 
давлатлар ўртасидаги барча чегара-
лар йўқ бўлиши, бутун инсоният учун 
ягона маданиятни қарор топтириш 
шиори остида халқларнинг маданий-
маънавий ўзагини заифлаштириш 
мақсадларига хизмат қиладиган ғоя-
вий хуружлар олиб бормоқда. Ушбу 
концепция Ғарбнинг “демократик” 
эркинликларни тарғиб этиб, бошқа, 
таъбир жоиз бўлса, миллий ғоялар 
тарқатилишини имкон қадар чеклаш-
ни назарда тутаётгани ҳозирги кунда 
ҳеч кимга сир эмас.

Президентимиз БМТ Бош Ассам-
блеяси 78-сессиясидаги нутқида ана 
шундай хатарларнинг олдини олиш, 
жаҳон миқёсида динлараро бағри-

кенглик ва ҳамжиҳатлик ғояларини 
кенг тарғиб этиш мақсадида Ўзбекис-
тонда ЮНЕСКО шафелигида Динла-
раро мулоқот ва бағрикенглик халқа-
ро марказини ташкил этишни таклиф 
қилди.

“Диёримиз жаҳон илм-фани 
ривожига беқиёс ҳисса қўшган, 
исломни илм-маърифат ва тинч-
лик дини сифатида намоён этган 
Ал-Хоразмий, Беруний, Ибн Сино, 
Имом Бухорий, Мирзо Улуғбек, 
Алишер Навоий сингари улуғ алло-
ма ва мутафаккирлар ватани экани 
билан ҳақли равишда фахрлана-
миз”, деди давлатимиз раҳбари. 

Шундай буюк олимларнинг бой 
меросини ўрганиш, исломнинг асл 
инсонпарварлик моҳиятини чуқур 
очиб бериш мақсадида 2024 йилда 
Ўзбекистонда “Ислом — тинчлик ва 
эзгулик дини” мавзусида халқаро кон-
ференция ўтказиш ташаббуси илгари 
сурилди.

Ҳозир турли мафкуралар, хусусан, 
сиёсий, диний ва ҳоказо мафкура-
ларнинг алоҳида методлардаги дас-
турлари дунёнинг турли нуқталарида 
мавжуд.

Ана шундай хатарлардан бири 
радикал мафкуралардир. Бу мафку-
ралар ўзининг кескинлиги билан ҳар 
қандай жамиятни ваҳимага солиши, 
ноихтиёрий равишда бўлса-да, орти-
дан эргаштира олиши мумкин.

Гап радикал мафкуралар ҳақида 
борар экан, аввало, мазкур атама-
нинг мазмун-моҳиятини аниқлашти-
риб олиш лозим бўлади. Радикализм 
(лот: radix — илдиз) — муайян ҳу-
дуддаги тарихий шароит ва давр во-
қеликларини ҳисобга олмай, сиёсий 
тузум ва ижтимоий институтлар би-
лан боғлиқ фаолиятни зудлик билан 
тубдан ўзгартиришга қаратилган ғоя 
ва ҳаракатларни ифодаловчи сиёсий, 

диний оқим. У умумэътироф этилган 
қоида ва анъаналарга бутунлай зид 
муносабатда бўлиб, кескин ҳаракат-
ларни ёқлаб чиқади. Радикализм 
мамлакатда мавжуд ижтимоий-сиё-
сий тузумни тубдан ўзгартиришга 
қаратилган, алоҳида мафкуравий ус-
лубга эга бўлган ғоя ва ҳаракатларни 
ифодаловчи тизимдир. 

Шу нуқтаи назардан қараган-
да, радикал мафкуралар нафақат 
миллий, балки умумэътироф этил-
ган анъаналарга бутунлай зид му-
носабатда бўлибгина қолмай, ўз 
мақсадига эришиш йўлида кескин 
ҳаракатларни ҳам ёқлаб чиқади. 
Ҳозирги даврда радикал мафкура-
га хос характерли хусусиятлардан 
бири  мавжуд ижтимоий ҳаётнинг 
назарий ва амалий муаммоларини 
ҳал қилишда зўравонлик усулидан 
фойдаланишга мойилликда намоён 
бўлади. Турли кўриниш ва даража-
даги муаммоларни ечишда ҳам улар 
жисмоний куч ишлатиш усулидан 
фойдаланишга интилади. 

Умуман, тарихнинг бурилиш нуқ-
таларида, жамият ҳаётида танг-
лик юз берган ҳолатларда радикал 
ғоялар авж олади. Радикализм 

экстремизмнинг назарий манбаи 
бўлиб, жамиятдаги ҳар қандай иж-
тимоий, иқтисодий, сиёсий, ҳатто 
маданий муаммоларни ҳал қилишда 
 зўравонлик усуллари ва воситалари-
дан фойдаланади. 

Бу оқимлар баъзи мамлакатлар-
да сиёсий-иқтисодий танглик за-
монидаги каби ўтиш даврида ҳам 
люмпенлашувнинг (люмпен — тас-
нифланган унсурлар, ахлоқий кодекс 
ва ижтимоий илдизларга эга бўл-
маган, айни пайтда ҳукмронликка 
асосланган кучлиларга бепарволик 
билан бўйсунишга тайёр одамлар) 
кучайиши сабабли тартибсизликлар 
ва фуқаролар урушларини келти-
риб чиқармоқда. Унинг аксариятида 
сиёсий радикализм диний ниқоб ос-
тида намоён бўлди. Уларнинг асо-
сий шиори ислом давлати қуриш, 
халифаликни қайта тиклашдан ибо-
рат эди. Бу эса сиёсий, ижтимоий-
иқтисодий ва маънавий-маданий 
тараққиёт секинлашиши, ривожла-
ниш жараёнларини ортга — ўрта 
асрларга қайтаришга уринишларда 
кўринмоқда. 

Кейинги пайтларда кўп тортишув-
ларга сабаб бўлаётган диний ақида-
парастлик ҳам радикализмнинг бир 
кўриниши ҳисобланади. Шу ўринда 
ақидапарастлик соф диний мазмун-
дан кўра кенгроқ маъно-моҳиятга эга 
эканини эътибордан четда қолдир-
маслик лозим. Зеро, ақидапарастлик 
диний-фалсафий тушунча сифатида 
нафақат динда, балки илм-фанда, 
жумладан, фалсафада ўзини намоён 
этган ҳолда, ижтимоий тараққиёт, 
миллий истиқлол ва инсон камоло-
ти йўлига тўсиқ бўлиши мумкин. Ана 
шундай хусусиятларни ўзига меъёр 
қилиб олган диний радикализмнинг 
мазмун-моҳияти жамият тараққиё-
тини издан чиқарадиган бузғунчи-

ликнинг бошқа кўринишлари каби 
ўзига мос келмайдиган бошқа ҳар 
қандай оқим ва қарашларга нисба-
тан муросасизликда, вайронкор ва 
 ғайриинсоний ғоя ҳамда қарашларни 
илгари суришда акс этади. 

Ҳозирги мураккаб даврда ради-
кал мафкураларнинг инсон ижти-
моий ҳаётининг асосий йўналиш-
лари бўлган сиёсат ва маънавиятга 
кириб бориши салбий оқибатларни 
келтириб чиқариши, ҳатто сиёсат ва 
маънавиятга путур етказиши мум-
кин. У сиёсатда ақидапарастлик, 
ирқчилик, шовинизм, глобал ҳукм-
ронликка даъво қилиш, айниқса, “де-
мократия экспорти” каби кўриниш-
ларда намоён бўлса, маънавиятда 
ватангадолик, “оммавий маданият” 
сингариларда акс этади. 

Радикал мафкураларнинг яна бир 
муҳим жиҳати этномаданий омил ҳи-
собланади. Унинг асос марказида эса 
аксарият ҳолларда диний қарашлар 
туради. Диний-этник радикализмнинг 
сиёсий майдонга чиқиши жамият 
учун хавфли экстремизмнинг маф-
куравий асосига айланиши мумкин. 
Ушбу турдаги радикализмга эга ҳар 
қандай ниқоб остидаги ташкилотлар 
давлат тизимини куч билан ўзгарти-
ришни ўз олдига мақсад қилиб қўяди. 
Натижада ҳокимиятни қуролли ра-
вишда эгаллаб олиш, нисбатан куч-
сиз бўлган давлатнинг суверенитети-
ни бузиш, кириб борган ҳудудларида 
ноқонуний қуролли тузилмаларни 
яратиш ва тарқатиш, этник ва диний 
адоватни қўзғатиш каби сиёсий буз-
ғунчиликларни амалга оширади.

Радикализмни, юқоридаги каби 
қарашларни инобатга олиб, жамият 
тараққиётини шакллантиришга ало-
қаси йўқ бўлган бир томонлама ёнда-
шув, дейиш мумкин. У жамиятда юз 
бераётган инқирозлар ёки ижтимоий 
тизимдаги ҳамда давлат ва жамият-
даги қайта қуришлар вақтида янада 
фаоллашади. Бу жараёнда жамият 
ўзининг тараққиёт йўлини белгилаб 
олиш учун муайян вақт ва макон-
да ҳаракат қилади. Радикализм эса 
имкон қадар тез инқироздан чиқиш 
йўллари сифатида барча радикал во-
ситаларни самарали қўллаган тарзда 
қисқа вақт ичида ислоҳотларни амал-
га оширишни талаб қилади. Бунинг 
хавфли жиҳати шундаки, ёшлар ха-
рактеридаги тезкорлик, улардаги ши-
жоат, ташаббус, янгича фикрлашга 
интилиш кучли бўлгани сабабли ра-
дикал мафкуралар, ғоялар ортидан 
эргашиш ҳоллари учрайди.

Бу жамиятни мафкуравий таҳдид-
лардан доимо огоҳ бўлишга чақира-
ди. Доимо сергак туриш, уларнинг 
ҳар қандай хуружларига қарши кура-
шиш учун нима қилиш керак? 

Бунинг учун, биринчидан, ижти-
моий ҳаётда бўладиган ҳар қандай 
ўзгаришлардан хабардор бўлиб ту-
риш, назорат қилиш зарур. 

Иккинчидан, навқирон авлодни 
миллий ва умумбашарий қадрият-
ларга, маданий дурдоналарга ҳур-
мат руҳида тарбиялаш, оммавий 
маданиятга хос айрим кўринишлар-
га танқидий муносабатни, аксилма-
даниятга, турли бузғунчи ғоялар ва 
ахборотларга нисбатан мафкуравий 
иммунитетни шакллантириш алоҳи-
да аҳамият касб этади. 

Учинчидан, бундай фаолиятнинг 
узлуксизлигини таъминлаш учун 
эса эришилган натижалар, жамият-
даги мавжуд қарашлар тизимини 
ўрганиш ва уларнинг тафаккурида 
соғлом фикрларни шакллантириш 
учун доимий равишда мониторинг-
ларни ташкил қилиш самарали на-
тижа беради. 

Давлатимиз раҳбари таъбири 
билан айтганда, мустаҳкам тинчлик 
ва фаровонликка фақат умумий ин-
тилишлар ва биргаликдаги ҳаракат-
лар билан эришиш мумкин. Бизга 
ўзаро ишонч, бирдамлик ва ҳамкор-
лик руҳи ҳар қачонгидан ҳам кўпроқ 
зарур.

УЧ МОДДАДА 
МУЖАССАМ КЕЛАЖАК

Радикал 
мафкураларнинг 
яна бир муҳим 

жиҳати этномаданий 
омил ҳисобланади. 
Унинг асос марказида эса 
аксарият ҳолларда диний 
қарашлар туради. Диний-
этник радикализмнинг 
сиёсий майдонга 
чиқиши жамият учун 
хавфли экстремизмнинг 
мафкуравий асосига 
айланиши мумкин. 

3,3 миллион хонадоннинг бир йиллик 
истеъмолини қоплаш имконини беради

Президентимиз ўтган йили Москва-
да бўлиб ўтган Ўзбекистон ва Россия 
II минтақалараро ҳамкорлик форумида 
Россиянинг “Национальная резерв-
ная корпорация”си билан ҳамкорлик-
да Жиззах вилоятида агрологистика 
комплекси лойиҳасини қуриш ташаб-
бусини билдирган эди. 

Ташаббус қисқа фурсатларда рўёб-
га чиқарилди. Жиззах вилояти Ша-
роф Рашидов туманида “BMB-NRC 
Agrologistics” Ўзбекистон — Россия қўш-
ма корхонасининг биринчи навбати тан-
танали равишда ишга туширилди. Тад-
бирда сўзга чиққанлар қишлоқ хўжалиги 
маҳсулотларини Россия ва бошқа мам-
лакатларга тезкор ҳамда тўсиқсиз экс-
порт қилиши режалаштирилган мазкур 
корхона ўзаро самарали ҳамкорликнинг 
ёрқин намунаси эканини таъкидлади.

— Мамлакатимизда ҳар йили 23 
миллион тоннадан ортиқ мева-саб-
завот етиштирилиб, 3,5 миллион тон-

надан ортиғи қайта ишланади. Фақат 
бир ярим миллион тоннаси ташқи 
бозорларга ҳўл ҳолида экспорт қили-
нади, — деди Қишлоқ хўжалиги ва-
зирлиги бошқарма бошлиғи Баҳодир 
Юнусов. — Бугунги кунда юртимизда 
76 та агрологистика маркази бор. 
Уларнинг умумий сиғими 893 минг 
тонна. Янги “BMB-NRC Agrologistics”   
қўшма корхонаси мазкур соҳа Ўзбе-
кистонда янги босқичга чиққанидан 
далолат беради. Бу ерда экспор-
тёрларга барча зарурий шароитлар 
яратилган. Ўзига хос ноёб комплекс-
да қишлоқ хўжалиги маҳсулотларини 
саралаш, қайта ишлаш, қадоқлаш, 
сақлаш, божхона, банк ва санитар 
ҳужжатларни “Ягона дарча” тамойили 
асосида расмийлаштириш, транспорт, 
логистика хизматлари кўрсатиш каби 
амалиётлар жорий этилган. Экспортёр-
ларимиз шу ерда “Россельхознадзор”-
нинг доимий фаолият кўрсатадиган 

аккредитацияланган лабораторияси 
сертификатлари билан Россия ва бош-
қа мамлакатларга тўғридан-тўғри экс-
портни йўлга қўйиши мумкин. 

Замонавий мажмуанинг умумий 
лойиҳа қиймати 709,71 миллиард сўм 
бўлиб, қурилиши уч босқичли модуль 
шаклида амалга оширилиши режалан-
ган. Бу ерда 10 минг тонна сиғимга эга 
музлаткичли камералар ва омборлар 
мавжуд бўлиб, лойиҳа тўлиқ ишга ту-
ширилгач, 810 минг тонна қишлоқ хў-
жалиги маҳсулотларини экспорт қилиш 
имконини беради. Комплекснинг ишга 
туширилган дастлабки модулида эса 
йилига 270 минг тоннагача маҳсулотни 
қабул қилиш имкони яратилган.

Бу ерда ҳозирнинг ўзидаёқ 180 та 
доимий, 400 дан зиёд мавсумий иш 
ўрни яратилмоқда. Мажмуа тўлиқ қув-
ватда ишга туширилгач, 1410 киши 
доимий иш ўрнига эга бўлади.

Ўтган давр мобайнида лойиҳа 
доирасида 484,62 миллиард сўм миқ-
дорида инвестиция ўзлаштирилиб, 
комплекс тўлақонли фаолият юритиши 
учун зарур инфратузилма яратилди. 
Хусусан, Божхона қўмитаси, Ўсимлик-
лар карантини ва ҳимояси агентлиги, 
“Ўзсаноатқурилишбанк”нинг ҳудудий 
филиаллари, фитосанитар ва санитар-
эпидемиологик сертификатлаштириш 
учун ПЗР тест ва лаборатория жиҳоз-
лари ўрнатилди. 

Мамлакатимизда бу борадаги ло-
йиҳалар, чора-тадбирлар кўлами 
сўнгги йилларда бир неча баробар 
ортгани боиси шунда. Энергетика 
соҳасини ривожлантириш бўйича ул-
кан ишлар қилинмоқда. Йирик лойи-
ҳаларнинг ҳаётга татбиқ этилишида 
хорижий инвестициялар муҳим омил 
бўляпти. Ана шундай катта лойиҳа-
лардан яна бири — Сирдарё вилоя-
тида қад ростлаётган 1500 мегаватт 
қувватли замонавий буғ-газ электр 
станцияси Саудия Арабистонининг 
етакчи “ACWA Power” компанияси то-
монидан амалга оширилмоқда.

Давлатимиз раҳбари иштирокида 
жорий йил 27 ноябрь куни мазкур за-
монавий электр станциясининг даст-
лабки 500 мегаватт қуввати ишга ту-
ширилиб, умумий тармоққа уланди. 
Станция ягона электрлаш тармоқла-
ри орқали юртимиз аҳолисига электр 
энергияси етказишни бошлади.

Инвестицион лойиҳа Президенти-
мизнинг 2020 йил 10 августдаги “Сир-
дарё вилоятида қуввати 1500 мегаватт 
бўлган янги иссиқлик электр станция-
си қурилишини ташкил этиш чора-тад-
бирлари тўғрисида”ги қарори асоси-
да амалга оширилмоқда. Қолаверса, 
ушбу вазифа Давлат дастуридан ҳам 
жой олган.

Хорижий инвестиция

Йирик электр станцияси Сирдарё 
вилоятининг Ширин шаҳри ва Боёвут 
тумани ҳудудидаги 55 гектар майдонда 
қурилмоқда. Мутасаддиларнинг айти-
шича, жорий йил якунига қадар стан-
циянинг қуввати босқичма-босқич 1000 
мегаваттга, 2024 йилнинг биринчи чо-
рагида 1 минг 500 мегаватт қувватга чи-
қарилади. Станция тўлиқ ишга тушгач, 
бу ерда йилига 12 миллиард киловатт-
соат электр энергияси ишлаб чиқари-
лади. Мазкур ҳажм эса юртимиздаги 
3,3 миллионта хонадоннинг бир йиллик 
ёки барча аҳоли истеъмолчиларининг 
қарийб 8 ойлик истеъмолини қоплаш 
имконини беради.

— Ушбу лойиҳа ва у орқали яра-
тиладиган бундай катта қувват мам-
лакатимиз энергетика тизимидаги та-
рихий воқеадир, — дейди Энергетика 
вазирлиги электр энергиясини иш-
лаб чиқариш бўлими бошлиғи Озод 
Охунов. — Бундай йирик лойиҳалар 
ҳар доим ҳам амалга оширилавер-
майди. Шу боис, давлатимиз раҳба-
ри янги ИЭС ҳам замонавийлиги, ҳам 
тежамкорлиги жиҳатидан Марказий 
Осиёда эталон лойиҳа эканини таъ-
кидлади. Суперзамонавий станция 
жаҳон энергетика тармоғида ҳам катта 
аҳамиятга эга. Унда ишлаб чиқариш 
жараёни тўлиқ автоматлаштирилган, 
инсон омили ниҳоятда кам. Шу туфай-
ли ИЭС тўлиқ ишга туширилгач, стан-
цияда 120 та иш ўрни яратилади.

Лойиҳа нафақат қувват жиҳати-
дан, балки ўта замонавийлиги билан 
ҳам яқин атрофдаги давлатлар таж-
рибаси учун янгилик саналади. Ай-
тиш жоизки, мамлакатимизда юқори 
қувватли бир нечта иссиқлик электр 
станциялари мавжуд. Улар орасида 

ЯНГИ ИЭС – МИНТА¯АДАГИ 
ЭТАЛОН ЛОЙИ²А ХАЛ¯АРО БОЗОРЛАРГА 

“ЯШИЛ ЙªЛАК” 
ЯРАТИЛМО¯ДА

Давлат дастури – амалда Замонавий агрологистика

Ирода АНВАРЖОН қизи,
“Янги Ўзбекистон” мухбири

энг каттаси 3 минг мегаватт қувватга 
эга бўлиб, у ҳам Сирдарё вилояти-
нинг Ширин шаҳрида жойлашган. Ўт-
ган асрда ишга  туширилган бу стан-
ция ҳозиргача ишлаб келяпти. Аммо 
у эски энергия блокларидан иборат 
бўлиб, иш жараёнида катта миқдор-
да ёқилғи, яъни табиий газ талаб 
қилади. Унинг ёнида ишга туширил-
ган замонавий ИЭС эса ундан бир 
баробар кам газ сарфлайди. Фойда-
ли иш коэффициенти ҳам амалдаги 
станцияларники каби 30-40 эмас, 60 
фоиздан юқоридир.

Йирик лойиҳанинг биринчи босқи-
чи ишга туширилганининг ўзиёқ катта 
қўшимча имкониятлар яратади. Чун-
ки 1 минг 500 мегаватт кичик қувват 
эмас. Амалий мисол билан тушун-
тирсак, мамлакатимизда 1991–2016 
йилларда жами 3 минг 300 мегаватт 
янги генерация фойдаланишга топ-
ширилган. Бу дегани, ҳозир битта 
лойиҳанинг ўзи 25 йил ичида ишга 
туширилган қувватларнинг деярли 
ярмига тенг.

Лойиҳанинг умумий қиймати 1,1 
миллиард доллар бўлиб, мазкур ис-
сиқлик электр станцияси бунчалик 
катта миқдорда тўғридан-тўғри хориж 
инвестициясини жалб қилган бирин-
чи ишлардан ҳисобланади. Аҳамият 
беринг: қиймат ниҳоятда катта. Аммо 
инвестициялар ҳеч қандай давлат ка-
фолатисиз жалб қилинмоқда. Инвес-
тор эса юқорида таъкидлаганимиз-
дек, Саудия Арабистонининг машҳур 
“ACWA Power” компанияси. Бу компа-

ния нафақат ўз мамлакати, балки дунё 
бозорида жуда катта салоҳият ва мав-
қега эга. Унинг жаҳон бўйлаб умумий 

инвестиция портфели 80 миллиард 
доллардан ортиқ.

“ACWA Power” номи охирги йиллар-
да юртимиз энергетика соҳасида анча 
машҳур бўлиб, тез-тез тилга олиняпти. 
Боиси, компания бу йўналишда энг 
катта инвесторларимиздан ҳисоблана-
ди. Ҳозирги кунда юртимизда компа-
ния иштирокида 15 та лойиҳа амалга 
ошириляпти. Ҳудудларимиз бўйлаб 
биргаликда қурилаётган қуёш ва ша-
мол электр станцияларини алоҳида 
таъкидлаш мумкин.

— Жумладан, Қорақалпоғистон Рес-
публикасида умумий қуввати 1 минг 
500 мегаватт бўлган 3 та, Бухоро ви-
лоятида эса 1000 мегаватт қувватли 

шамол электростанцияларини қуриш, 
Тошкент вилояти Юқори Чирчиқ ту-
манида умумий қуввати 200 мегаватт 
бўлган қуёш электр станциясини бар-
по этиш лойиҳаларининг барчасига 
“ACWA Power”нинг тўғридан-тўғри ин-
вестициялари жалб қилинган, — дейди 
Озод Охунов. — Ушбу лойиҳаларнинг 
ишга туширилиши 2030 йилга бориб, 
25 гигаватт қайта тикланувчи энергия 
қувватини яратиш, 4,5 миллиард куб 
метр газни иқтисод қилиш ва атмос-
ферага зарарли моддалар ташланма-
лари чиқишини 3 миллион тоннагача 
камайтириш имконини беради.

Айни пайтда ҳамкорликдаги энер-
гетика лойиҳаларимиз қиймати 7,5 
миллиард доллар бўлиб, компания бу 
рақамларни 18 миллиард долларга 
етказишни кўзлаган. Юртимизда ин-
весторлар учун яратилаётган шароит-
лар, қулай ишбилармонлик муҳити ана 
шундай компанияларни фаол жалб 
этмоқда. “ACWA Power” ҳам йирик 
ва ишончли ҳамкорларимиздан бири 
бўлиб, қўшма лойиҳаларимиз кўла-
ми кенгайишда давом этяпти. Сўнгги 
уч йилда мамлакатимизнинг Саудия 
Арабистони билан савдо айланма-
си ҳажми беш баробар ўсиб, қўшма 

 инвестиция лойиҳаларимиз портфели 
20 миллиард долларга етгани ҳам бу-
нинг яққол тасдиғи бўла олади.

Тежамкорлик бир неча 
баробар юқори

Асримизга келиб, нафақат дунё, 
балки мамлакатимизда ҳам электр 
энергияси ишлаб чиқаришнинг муқобил 
манбалари, яъни қайта тикланадиган 
сув, қуёш, шамол электростанциялари-
дан фойдаланиш ривожланиб боряпти. 
Аммо барибир бу борада асосий вази-
фа иссиқлик электр станциялари зим-
масида. Мазкур корхоналарда электр 
энергияси ишлаб чиқариш учун катта 
миқдорда нефть, газ, кўмир сингари та-
биий ёқилғи манбалари зарур. Биргина 
мисол, охирги уч йилда юртимиздаги 
ИЭСларга етказиб берилган табиий 
газ ҳажми 15 миллиард куб метрдан 17 
миллиард куб метрга етган.

Сирдарёдаги янги иссиқлик электр 
станциясининг афзалликларидан яна 
бири унинг ўта замонавийлиги ва те-
жамкорлигида. Бунга энг илғор техника 
ва технологиялар ёрдамида эришила-
ди. Япониянинг “Mitsubishi” компания-
си томонидан ишлаб чиқарилган энг 
замонавий ва энергиятежамкор газ 
турбиналари ўрнатилаётгани ҳисобига 
йилига 1,1 миллиард куб метр табиий 
газ тежалиши ҳисоб-китоб қилинган. 
Ушбу ҳажмдаги табиий газ 458 минг 
335 та хонадоннинг бир йиллик истеъ-
молини ташкил этади. Бу эса жами та-
биий газ истеъмолчиларининг 11 фои-
зи, дегани.

— Таъкидлаш жоизки, суперзамо-
навий станция 1 киловатт электр энер-
гияси ишлаб чиқариш учун 205 грамм 
шартли ёқилғи сарфлайди, — дейди 
Озод Охунов. — Юртимиздаги эски 
станцияларда бу кўрсаткич 350-400 
граммга яқин. Демак, тежамкорлик 
икки баробарга тенг. Тежалган табиий 
газ шу станциянинг ўзида яна қўшим-
ча 6 миллиард киловатт-соат электр 
энергияси ишлаб чиқариш имконини 
беради. Қолаверса, “Сирдарё” ИЭСда 
совитиш тизими ва бошқа технологик 
сув сарфи жуда паст. Зарарли чиқин-
дилар даражаси ҳам ниҳоятда кам, та-
биатга 720 минг тонна заҳарли газлар 
чиқишининг олди олинади.

Мамлакатимизда 2 хил тоифадаги 
истеъмолчилар бор. Биринчиси, юри-
дик шахслар бўлиб, унга иқтисодиёт 
тармоқлари, ижтимоий соҳа объект-
лари, тадбиркорлик субъектлари кира-
ди. Иккинчиси эса аҳоли хонадонлари 
бўлиб, улар 7,5 миллионтани ташкил 
этади. Мавжуд эҳтиёжни қондириш 
мақсадида ўтган йили 74 миллиард ки-
ловатт-соат электр энергияси ишлаб 
чиқарилган бўлса, жорий йил якунида 
бу кўрсаткич 80 миллиард киловатт-
соатдан ортиши кутиляпти. Энергетик-
ларимиз электр энергияси ишлаб чи-
қариш билан бирга, тармоқларни ҳам 
янгилаб боряпти. Бу борада бир қанча 
дастурлар қабул қилиниб, аниқ вази-
фалар белгиланган. Жараёнда электр 
энергияси самарадорлигини ошириш, 
энергиятежамкор технологиялардан 
фойдаланишга ҳам алоҳида эътибор 
қаратиляпти.

Ана шундай ҳаракатлар маҳсули 
бўлган Сирдарёдаги янги иссиқлик 
электр станциясининг ишга тушиши 
билан яратилган янги қувват ҳам аҳо-
лини доимий, айниқса, яқинлашаёт-
ган қиш мавсумида электр энергияси 
билан таъминлаш кўрсаткичларини 
оширишга сезиларли ҳисса қўшади. 
Келгусида электр энергиясини қўшни 
давлатларга етказиб бериш имкония-
тини ҳам янада кенгайтиради.

Мажмуада қолиб ишлайдиганлар 
учун 50 ўринли меҳмонхона бор. Иш-
чи-хизматчилар иссиқ овқат билан 
таъминланади.

—  Бу мажмуанинг ишга тушиши ме-
ва-сабзавот етиштирувчилар учун ғоят 
аҳамиятли. Зеро, энди деҳқон ва фер-
мерлар ердан кўпроқ даромад олиши-
га катта имконият яратилди, — дейди 
Шароф Рашидов туманидаги фермер 
Абдунаби Абдураҳмонов. 

Тадбир доирасида қишлоқ хўжали-
ги йўналишидаги 150 дан ортиқ йирик 
корхона вакиллари томонидан ҳудуд-
ларнинг экспорт салоҳиятини намо-
йиш этувчи кўргазма ташкил этилди. 
Экспортёрлар ва импортёрлар ўрта-
сида амалий мулоқотлар бўлиб ўтди. 
В2В форматида шериклик алоқалари-
ни ўрнатиш бўйича қатор келишувлар-
га эришилди. “BMB-NRC Agrologistics”-
да фаолият юритувчи барча хизматлар 
мутахассислари эса шу ернинг ўзида 

меҳмонларни қизиқтирган саволларга 
жавоб берди. 

Корхонанинг расмий очилиш ма-
росими қатнашчилари “Яшил макон” 
умуммиллий лойиҳаси доирасида маж-
муа ҳудудида боғ яратиш мақсадида кў-
чат экиш акциясида иштирок этди.

Тадбир давомида қўшма корхо-
нанинг яқин вақт ичида бошланиши 
режалаштирилган мева-сабзавот-
ларни сублимацион қуритиш ва шок 
усулида музлатишни назарда тутувчи 
умумий қиймати 225,1 миллиард сўм 
бўлган навбатдаги босқичлари қури-
лиши пойдеворига рамзий капсула 
қўйилди. 

— Ўзбекистонда етиштирилган 
сархил мева ва сабзавотлар таъми-
ни таърифлашга тил ожиз ва ташқи 
бозорда рекламага муҳтож эмас, — 
дейди Россия Давлат думаси депу-
тати Сергей Лисовский. — Россия 
халқи бу ерда етиштирилган мева-

сабзавотларни севиб истеъмол қила-
ди. Биз Ўзбекистонда етиштирилган 
табиий маҳсулотларни сотиб олишга 
ҳамиша тайёрмиз. Афсуски, мана 
шундай замонавий агрологистика 
марказлари камлиги, мева ва сабза-
вотларни белгиланган меъёрда сақ-
лаш, қадоқлаш, етказиб беришдаги 
муаммолар сабаб бу борадаги ишла-
римиз талаб даражасида эмас эди. 
Ишонаманки, мана шундай ҳамкор-
лигимиз натижасида яқин келажакда 
серқуёш юртингизда етиштирилган 
табиий, сархил мева-сабзавотларни 
Россия ва Европа давлатлари бозор-
ларига тўғридан-тўғри экспорт қилиш 
ҳажми янада ошади. 

Республикамиз иқтисодиётининг 
муҳим тармоқларидан бири бўлган 
мева-сабзавотчиликни модернизация-
лаш мақсадида амалга оширилаётган 
бу каби лойиҳалар соҳани барқарор 
суръатлар билан ривожлантиришга, 
унинг рақобатбардошлигини таъмин-
лашга, аграр ишлаб чиқаришнинг иқ-
тисодий самарадорлигини оширишга, 
пировардида эса экспорт салоҳияти-
ни юксалтириб, иқтисодий тараққиёт 
тезлашиши ва халқимиз фаровонлиги 
ошишига хизмат қилади. 

Фарҳод НЕЪМАТОВ,
“Янги Ўзбекистон” мухбири

Бошланиши 1-бетда

“ACWA Power” номи охирги йилларда юртимиз 
энергетика соҳасида анча машҳур бўлиб, тез-тез тилга 
олиняпти. Боиси, компания бу йўналишда энг катта 
инвесторларимиздан ҳисобланади. Ҳозирги кунда юртимизда 
компания иштирокида 15 та лойиҳа амалга ошириляпти. 
Ҳудудларимиз бўйлаб биргаликда қурилаётган қуёш ва 
шамол электр станцияларини алоҳида таъкидлаш мумкин.

Мамлакатимизда 2 хил тоифадаги истеъмолчилар бор. 
Биринчиси, юридик шахслар бўлиб, унга иқтисодиёт 
тармоқлари, ижтимоий соҳа объектлари, тадбиркорлик 
субъектлари киради. Иккинчиси эса аҳоли хонадонлари 
бўлиб, улар 7,5 миллионтани ташкил этади. Мавжуд эҳтиёжни 
қондириш мақсадида ўтган йили 74 миллиард киловатт-
соат электр энергияси ишлаб чиқарилган бўлса, жорий йил 
якунида бу кўрсаткич 80 миллиард киловатт-соатдан ортиши 
кутиляпти. Энергетикларимиз электр энергияси ишлаб 
чиқариш билан бирга, тармоқларни ҳам янгилаб боряпти. 

QR-KOD ОРҚАЛИ ВИДЕОГА ЎТИНГ.

Таҳлилларга кўра, мева-сабзавот ва полиз маҳсулотларининг 
ички истеъмолдан ортиқ қисмини тўғридан-тўғри ёки қайта 

ишланган ҳолда экспортга чиқариш Ўзбекистон учун жаҳон бозорида 
катта имкониятлар яратади. Соҳа йилдан-йилга ривожланаётган 

бўлса-да, ҳали ишга солинмаган ресурслар жуда кўп. 

Юртдошимиз ўсимлик ва микробиом-
ларнинг ўзаро таъсири, ўсимликларнинг 
стрессга чидамлилиги, тупроқ биология-
си ва микроблар хилма-хиллиги соҳа-
сидаги узоқ йиллик тадқиқотлари учун 
халқаро миқёсда эътироф этилди. Оли-
ма Франциянинг Париж шаҳрида бўлиб, 
мукофотни шахсан қабул қилиб олганида 
ўзгача ғурурни туйганини яширмайди.

— Париж томон борар эканман, қан-
дайдир ҳаяжон, хурсандчилик билан 
бирга, Ўзбекистон илми дунёга чиқяп-
ти, деган ғурурни ҳис қилдим, — дейди 
Фундаментал ва амалий тадқиқотлар 
институтининг биологик тадқиқотлар ва 
озиқ-овқат сифати лабораторияси раҳ-
бари, микробиолог Дилфуза Эгамбер-
диева. — Атрофимдаги жуда кўп инсон-
лар ҳам мени табриклаш чоғида айнан 
аёлларнинг илмдаги қадамларига урғу 
берди. Бу мен учун икки карра фахр. Қо-
лаверса, хаёлимдан бекорга шунча йил-
дан бери илм-фан соҳасида фаолият 
олиб бормаётган эканман, ишларим жа-
миятга ёрдам бериб, дунё миқёсида тан 
олинди, деган ўйлар ўтди. Бу мукофот 
жаҳон бўйича микробиология соҳасида 
катта тадқиқотлар қилган олимларга бе-
рилади. У машҳур кубалик шифокор ва 
микробиолог Карлос Хуан Финлей ша-
рафига қўйилган бўлиб, икки йилда бир 
маротаба танланган номзодга топшири-
лади. Бундан икки йил олдин япониялик 
олимга насиб этганди. Бу йил эса 40 дан 
ортиқ даъвогар орасидан муносиб кўрил-
ганим мен учун кутилмаган ҳол бўлди. 
Париждаги ЮНЕСКО қароргоҳида бў-
либ ўтган тақдирлаш маросимида ўзбе-
кистонлик олима, деб чақиришганида, 
қалбимдан ўтган фахр туйғуларини сўз 
билан тасвирлаб беролмайман. 

Дилфуза опанинг тадқиқотлари барқа-
рор қишлоқ хўжалигига йўналтирилган. 
Асосан, қурғоқчилик, шўрланиш, юқори 
ҳарорат каби шароитларда қишлоқ хў-
жалиги ўсимликларининг ҳосилдорлиги-
ни оширишда микроблардан фойдала-
ниш имконияти устида иш олиб боради. 
Ўсимлик, тупроқ ва сув микроблари ора-
сидаги алоқаларни ўрганиб, улардан 
биологик ўғитлар яратган. Айни пайтда 
юртимизда биоўғит ва биокўмирни си-
новдан ўтказиш, амалиётда қўллаш каби 
катта лойиҳаларга бош-қош бўлмоқда.

20 йилдан кейин 
Ўзбекистонга қайтиш...

Олима билан суҳбатлашиш учун бо-
рарканман, илмий фаолияти, мамлакати-
мизда олиб борган тадқиқотлари ҳақида 

Тараққиёт мезонлари

Ўзбек олимасининг микробиология соҳасидаги 
тадқиқотлари дунё эътирофида

сўрашни ўйлагандим. Аммо унинг 20 йил 
хорижда яшаб, ўз йўналишида профес-
сор даражасигача чиққани, бир йил аввал 
давлатимиз томонидан берилган таклиф 
асосида юртимизга қайтганини эшитиб, 
ҳайратим ошди. Ватандан кетиш, хориж-
даги илмий фаолият ва она юртга қайтиш 
мақсади мени янада қизиқтириб қўйди.

— 1993 йилда Ўзбекистон Миллий 
университетини тамомлагач, Фанлар 
академияси Микробиология институти-
да лаборант сифатида ишлай бошла-
дим, — эслайди Дилфуза опа. — Кунлар 
ўтар, мен эса шунчаки ишга келиб-ке-
тардим. Илм нима экани, мақсадим ни-
малигини англолмасдим. У вақтлар ва-
зият шундай эди, илм қилишга шароит 
ҳам бўлмаган. Мустақилликдан кейин 
юртимизда хорижий давлатларнинг эл-
чихоналари очила бошлади. Биринчи-
лар қаторида Германия элчихонаси иш 
бошлади ва ёш олимлар стипендия асо-
сида олмон юртига ўқишга юборилди. 
Мен ҳам стипендия соҳиблари қаторида 
Германияда, Берлиндаги Гумбальд уни-
верситетида қишлоқ хўжалиги бўйича 
аспирантура босқичида таҳсил олдим.

У ерга борганимдан кейин илм нима 
эканини тушундим. Бир немис олимаси-
га шогирдликка тушдим ва устоз инсон-
нинг бутун ҳаётини ўзгартириб юбориши 
мумкинлигига шахсан амин бўлдим. Не-
мис олимаси мени илмга чуқур киришим, 
бундан кўп нарса топишимни айтди. Мен 
ҳам унга ишондим ёки ишонишни иста-
дим, ҳар ҳолда ичимдаги илмга бўлган 
иштиёқ, чанқоқ шунчаки сароб эмас 
экан. Шу ондан илм йўлидан кетдим, иш-
лай бошладим. Аввалига кунларнинг бир 
хилда ўтиши мени зериктирган бўлса, 
кейинроқ устозимнинг “Инсон умрининг 
асосий қисми ишда ўтар экан, ҳаётнинг 
мазмунини севимли касбидан топиши 
керак, шундагина яшадим, дейсан”, деб 
айтган сўзлари менга катта сабоқ бўлди. 
Ишимни, танлаган касбимни сева бош-
ладим, эришган натижаларим ҳам шу-
нинг маҳсули бўлса керак.

Ўша йиллари мени яна бир нарса ҳай-
ратга солди. Биз собиқ совет даврида 
ўқиганимиз учун Ўзбекистон тарихини 
деярли билмасдик. Шунинг учун немис 
устозим мендан “Сен ўзбек аёлисан, Ва-
танингга қайтганингда муаммо бўлмай-
дими, бир вақтлар бизга ўқишга келган 
Туркистон ёшлари, хусусан, хотин-қизла-
рининг куни бошингга тушмайдими”, деб 
сўраганида ҳеч нарсани тушунмадим. 
Кейинчалик бу ҳақида билиб, англадим-

ки, ўша туркистонлик ёшларнинг тақди-
ри немисларга қаттиқ таъсир қилган ва 
Ўзбекистонда ҳамон бу ҳолат бор, деган 
тушунчада бўлган. Бу мамлакатда ўқи-
мишли аёллар таъқибга учрайди, деган 
қараш мавжуд эди.

Ҳозир бари ўзгаргани, юртимиз илм-
фанга кенг йўл очаётган давлатлар қа-

торида эътироф этилаётганидан қуво-
наман. Ўзбек хотин-қизлари ҳар соҳада 
фаоллик кўрсатиб, исталган йўналишида 
ўқияпти, илм қиляпти, ишлаб, жамиятда 
ўз ўрнига эга бўляпти. Кўпларининг ном-
лари халқаро майдонларда тилга олиняп-
ти. Хориждаги нуфузли университетлар-
да ўқиб, катта ташкилотларда ишлаяпти.

Инсоннинг қаерда яшаши муҳим эмас, 
унинг ҳаётий мақсадлари аҳамиятлироқ. 
Ўзим ҳам узоқ йиллар хорижда яшаб, 
рус, инглиз, немис, фин тилларида эркин 
сўзлаша олишимга қарамай, ўзбек бў-
либ қоламан. Ва қаерда бўлмай, менинг 
мақсадим илм-фанда янгилик қилишдан 
иборат. Германияда таҳсил олгач, Фин-
ляндиянинг Хельсинки университетида 
икки йил амалиёт ўтаб, иқлим ўзгари-

ши, тупроқ ҳосилдорлиги бўйича илмий 
тадқиқотлар олиб бордим. Кейин Анг-
лия, Нидерландия, Италия, Норвегия ва 
бошқа кўплаб давлатларда катта лойи-
ҳаларда ишладим. 2019 йилда Хитойда 
профессор сифатида бир муддат ишлаб, 
мақолалар, китоблар ёза бошладим.

Ўзбекистонга қайтишим ҳам олдимга 
қўйган мақсадларим билан боғлиқ. “Ва-
тандошлар” жамоат фонди хорижда фао-
лият олиб бораётган, илмий салоҳиятли 

ўзбек олимлари қаторида мени ҳам бу 
ерга таклиф қилди. Фундаментал ва ама-
лий тадқиқотлар институти очилиши, бу 
ерда энг илғор технологиялар асосида 
илмий тадқиқотлар олиб борилиши, озиқ-
овқат хавфсизлигини таъминлашга қара-
тилган энг замонавий, жаҳон стандарт-
ларига мос лабораторияни очиш мақсад 

қилинганини айтишди. Бу таклиф мени 
қизиқтириб қўйди ва рози бўлдим. Бунга-
ча Ўзбекистонга қайтиш ҳақида ўйлама-
ганман, чунки илм қилиш учун етарлича 
шароит бўлмаган. Ҳозир эса давлат бизга 
ҳар томонлама ёрдам бериб, қўллаб-қув-
ватлашини, илмий марказ учун нима ке-
рак бўлса, етказиб беришини айтишди ва 
шундай бўляпти ҳам.

Илмий-тадқиқот институти очилгани-
га бир йил бўлди ва чиндан ҳам бу ерда 
юртимиз бўйича энг юқори салоҳиятли 
олимлар, хориж давлатларида илм қи-
либ, ўз соҳасида катта ютуқларга эриш-
ган ватандошлар тўпланди. Уларнинг ҳар 
бири қайсидир йўналишга масъул. Мен 
биология тадқиқотлари ва озиқ-овқат си-
фати лабораториясига раҳбарлик қиляп-
ман. Лабораторияда барқарор қишлоқ 
хўжалигини ривожлантириш, экология, 
ҳаво ифлосланишини камайтириш, озиқ-
овқат хавфсизлигини таъминлаш, иқлим 
ўзгаришларини юмшатиш бўйича илмий 
тадқиқотлар олиб борилади. Ҳозирги 
кунда таъмирлаш ишлари тўлиқ якунига 
етди ва яқин кунларда расмий очилиши 
бўлади. Турли давлатлардан энг замона-
вий асбоб-ускуналар, қурилмалар олиб 
келиняпти.

Асосий ҳамкоримиз эса Хитой дав-
лати. Чунки биринчидан, Чин диёрининг 
Марказий Осиё давлатларига қизиқиши 
катта ва Ўзбекистонда ҳам ҳамкорликда 
ишлаш мақсадида бир нечта лаборато-
рия очди. Иккинчидан, Хитой техноло-
гиялари жуда ривожланган, илмда ҳам 
ниҳоятда олдинлаб кетган. Улар супер 
компьютерларда, геном эрасида ишлай-
ди. Биз бу ерда микроб ва ўсимликлар-
нинг ДНК ларини ажратсак, Хитой дав-
лати ўзининг энг охирги технологиялари 
ёрдамида уларнинг хусусиятларини чу-
қур аниқлаб беради. Ҳар йили энг замо-
навий асбоб-ускуналар, илғор техноло-
гияларни лабораториямизга юбориши 
борасида ҳам ҳамкорлигимиз бор.

Умуман, институтдаги Биология 
лабораторияси дунёнинг ривожлан-
ган давлатлариники каби катта илмий 
марказ бўлади. Энг долзарб экологик 
муаммоларга илмий асосланган ечим-

лар изланиб, замонавий усуллар ишлаб 
чиқилади. Ёш олимлар, талабалар эса 
бу ерда амалиёт ўташи, илмий тадқиқот 
жараёнида иштирок этиши мумкин.

Ҳар муаммонинг илмий 
ечими бор

Илм йўли жуда чуқур, унинг тубига 
етиб борган инсон бўлмаса керак. “Илм-
дан бир шуъла дилга тушган он, шундан 
билурсанким илм бепоён”, деган эди 
Абулқосим Фирдавсий. Аммо мана шу 
бепоёнликда инсонга куч берадиган бир 
мужда бор, у ҳам бўлса, ўзингдаги илм-
нинг бошқаларга берадиган манфаатини 
кўришдир. Дилфуза Эгамбердиева ҳам 
доим шу мақсад билан яшайди, қилаёт-
ган ишининг жамиятга, одамларга фой-
даси тегишига интилади. Микробиоло-
гиянинг қишлоқ хўжалиги йўналишини 
танлаганида ҳам шулар ҳақида ўйлаган. 
Бугун эса илмий тадқиқотлари орқали 
сай ёрамиз аҳолисига жиддий хавф со-
лаётган иқлим ўзгаришлари, сув тан-
қислиги, озиқ-овқат хавфсизлиги каби 
муаммоларга замонавий ва самарали 
ечимлар таклиф этяпти.

— Микроблар асли кўзга кўринмас 
зарралар. Аммо мана шу митти зарралар 
биз, олимлар тили билан айтганда, дунё-
ни бошқаради, — дейди олима. — Буни 
ковид вируси тарқаб, ер юзидаги ҳаракат-
ни тўхтатиб қўйганида ҳам кўрдик. Инсон-
нинг танаси ҳам 70 фоиз микроблардан 
ташкил топган ва саломатлигимиздан 
тортиб, истеъмолимизгача — бари ана 
шу микроблар билан боғлиқ. Шунинг учун 
биз уларни яхши билсак, ўргансак, ўзи 
нима хоҳлайди, нима учун касаллик туғ-
диради, деган саволларга жавоб топсак, 
улар билан келишиб яшашимиз мумкин. 
Мен қишлоқ хўжалиги микробиологияси-
ни танлаганман. Органик маҳсулотлар 
етиштириш учун микроблардан биоўғит-
лар яратиш устида ишлайман. Ҳозир жа-
ҳонда органик маҳсулот етиштириш анча 
жадаллашган. Аммо Ўзбекистон бу бора-
да анча орқада, аниқ ҳаракатлар охирги 
йиллардагина бошланди.

Юртимизда чиқиндиларни қайта иш-
лаш даражаси ҳам ниҳоятда паст, деяр-
ли йўқ. Ваҳоланки, ҳар қандай чиқин-
дини қайта ишлаш мумкин. Биз ҳозир 
биологик чиқиндиларни қайта ишлаш 
орқали биоўғитга айлантириш устида 
ишлаяпмиз. Бу ҳам арзон ўғит бўлади, 
ҳам экологик хавфсизликни таъминлаш-
га хизмат қилади ва у қишлоқ хўжалиги 
ўсимликлари ҳосилдорлигини бир неча 
баробар оширади.

Умуман, менга мамлакатимиздаги 
экологик муаммолар, ҳавонинг ифлос-
ланиши, озиқ-овқат хавфсизлиги билан 
боғлиқ масалалар бўйича кўп савол бе-
ришади. Муаммоларнинг аксари олимлар 
ва замонавий технологиялар етишмас-
лиги, илм-фан, тадқиқотларга етарлича 
маблағ ажратилмагани билан боғлиқ, 
дейман. Шулар сабаб йиллар давомида 
кўплаб соҳалар ривожланишдан ортда 
қолган. Бундай муаммоларни ечиш учун 
эса, аввало, олимлар, қолаверса, янгича 
технология, замонавий асбоб-ускуналар 
зарур. Шу боис, Ўзбекистонда айни шу 
жиҳатларга катта эътибор қаратиляпти. 
Юртимизда кейинги йиллардагина илмга 
кенг йўл очилди. Ҳатто хорижда ишлаёт-
ган ўзбек олимларининг ўзимизга қайтиб, 
катта лойиҳаларга қўшилаётгани булар 

шунчаки гап эмас, балки амалий ишлар 
эканини тасдиқлайди.

Дилфуза опа Жаҳон банки ҳамкорли-
гидаги йирик лойиҳага ҳам раҳбарлик қил-
япти. Умумий қиймати 500 минг долларга 
тенг лойиҳанинг мақсади Ўзбекистонда 
дуккакли ўсимликлар ўсишини яхшилаб, 
ҳосилдорликни оширишга қаратилган. 
Олиманинг айтишича, юртимиздаги ер-
ларнинг кўп қисми шўрлангани боис, дук-
какли ўсимликлар ҳосилдорлиги ниҳоят-
да паст. Қолаверса, 50 йиллардан ортиқ 
вақт давомида, асосан, пахта экилгани 
ҳисобига тупроғимиз унумдорлигини йў-
қотган. Бу ҳозир қишлоқ хўжалигидаги энг 
катта муаммоларимиздан бири. Ушбу ма-
саланинг ечими сифатида олимлар пахта 
ўрнига бошқа ўсимликларни алмашлаб 
экишни тавсия этяпти.

Бу борада дуккакли ўсимликлар анча 
қулай. Улар биохилма-хилликни яхши-
лаш баробарида оқсили гўштнинг ўрни-
ни босар экан. Тупроқ унумдорлигини 
оширишда ҳам фойдали. Шу боис, ло-
йиҳа доирасида фермерлар билан ҳам-
корлик қилинади. Ҳозирча, асосан, нўхат 
ва мошнинг ҳосилдорлигини оширишга 
қаратилган тадқиқотлар олиб бориляпти. 
Бунинг учун янги технология, биоўғитлар 
яратилиб, фермерлар махсус курсларда 
ўқитилади. Лойиҳа учун Тошкент, Анди-
жон ва Қашқадарё вилоятларининг қур-
ғоқчил ерлари танланган. Кейинчалик бу 
тажрибалар юртимизнинг барча ҳудуди-
да амалга оширилади.

Қаҳрамонимиз лойиҳалар билан бир 
вақтда ҳудудлардаги тупроқ, ўсимликлар 
ва улардаги микробларни мунтазам ўрга-
ниб, уларнинг экологик муҳитга таъсири 
бўйича тадқиқотлар олиб боради. Иқлим 
ўзгариши, озиқ-овқат сифати билан боғ-
лиқ масалаларни ўрганади.

— Иқлим ўзгариши ҳозир дунёда 
кечаётган энг глобал жараён ва уни 
тўхтатиб бўлмаслигини барчамиз би-
ламиз, — дейди Д.Эгамбердиева. — 
Фақатгина унинг оқибатларини енгил-
лаштиришимиз мумкин ва бунинг учун 
барча давлатлар биргаликда ҳаракат 
қилиши лозим. Ўзбекистонда ҳам бу 
борада ҳаракатлар бошланган, лекин 
бу ҳали жуда оз. Ҳозир юртимизда қи-
лишимиз керак бўлган бир қанча ўта 
долзарб вазифалар бор. Булар сув 
танқислиги муаммосини ҳал этиш, 
ҳавонинг ифлосланишини камайти-
риш ҳамда ерларнинг ҳосилдорлигини 
ошириш. Ҳар бири бевосита озиқ-ов-
қат хавфсизлигини таъминлаш учун 
зарур бўлган муҳим омиллар. 

Масалан, қуриган Оролни олайлик. 
Унинг тонналаб тузлари чанг билан ша-
ҳарга келади ва буни тўхтатиб қолиш 
жуда катта илмий масала. Шаҳар ҳаво-
сининг ифлосланиши ҳам тобора кат-
та муаммога айланиб боряпти. Бунинг 
сабаблари талай. Биргина мисол, ҳо-
зир пойтахтимизда автомашиналар шу 
қадар кўпки, Жакарта шаҳрига ўхшаб 
кетган. Тўғри, бу аксар катта ва ривож-
ланган шаҳарларга хос жиҳат, аммо ушбу 
транспорт воситаларидан кунига қанча 
заҳарли газ чиқишини тасаввур қилаве-
ринг. Биз уларни камайтира олмас экан-
миз, демак, машина газларини фильтр-
лаш, электромобилларни кўпайтириш 
каби замонавий ечимларни қўллашимиз 
керак. Бунинг бари илмга бориб тақала-
ди. Демак, илм-фанни ривожлантириш, 
ёшларни илмга кўпроқ жалб қилиш ло-
зим. Шундагина доим муаммолар ҳақида 
эмас, балки уларнинг илмий асослари, 
янги тадқиқотлар, катта ихтиролар ҳақи-
да суҳбатлашамиз.

Ирода ТОШМАТОВА,
“Янги Ўзбекистон” мухбири

Бошланиши 1-бетда

конференция

²АКИМ ТЕРМИЗИЙ МЕРОСИГА ¯ИЗИ¯ИШ
тобора ортиб бораётганининг боиси нимада?

Давлатимиз раҳбари шу йил 16 ноябрь куни 
Сурхондарё вилоятига ташрифи аввалида 
Ҳаким ат-Термизий ёдгорлик мажмуасини 
зиёрат қилиши чоғида бир гуруҳ уламолар 
билан суҳбатда бугун дунёда турли низо 
ва урушлар бўлаётгани, бегуноҳ инсонлар 
қони тўкилаётганини афсус билан қайд 
этди. Мана шундай шароитда миллий-
диний қадриятларимизни аҳоли, айниқса, 
ёшлар ўртасида тарғиб этишнинг аҳамияти 
кўрсатиб ўтилди. Тинчлик, осойишталик 
қадрини янада теран англаш, кишиларда 
шукроналик ҳиссини ошириш, шу билан 
бирга, Термизийлар илм-маърифатини 
ёшларга етказиш муҳимлиги таъкидланди. 
Айни мақсадда Термизда илмий конференция 
ўтказиш таклифи билдирилди.

Шунга биноан, жорий йил 22-23 
ноябрь кунлари Имом Термизий халқа-
ро илмий-тадқиқот маркази ва Туризм 
қўмитаси билан ҳамкорликда  Термиз 
шаҳрида нуфузли халқаро илмий-ама-
лий конференция ўтказилди. Унда Тур-
кия, Марокаш, Кувайт, Бирлашган Араб 
Амирликлари, Қатар, Франция, Россия, 
Эрон, Жазоир, Буюк Британия, Марказий 
Осиё давлатлари ҳамда юртимиздан та-
ниқли олимлар, дун ёнинг нуфузли уни-
верситетлари, илмий-тадқиқот марказ-
лари вакиллари иштирок этди. Халқаро 
тадбирда “Мовароуннаҳрда ҳадис илми-
нинг ривожи”, “Имом Бухорий, Доримий 
ва Термизий алломаларнинг ҳаёти ҳам-
да илмий мероси, уларнинг замонавий 
тадқиқотларда ўрганилиши” каби мавзу-
лар муҳокама қилинди. 

Таъкидланганидек, Имом Бухорий, 
Имом Термизий ва Имом Мотуридий 
каби улуғ аждодларимизнинг сийрати, 
уларнинг ўлмас асарлари ва чуқур ил-
мий ғояларини янада изчил ўрганиш, 
муфассал тадқиқ ва кенг тарғиб этишда 
халқаро миқёсда ўтказилаётган анжу-
манларнинг ўрни катта. Мусулмон аҳли 
учун Қуръони каримдан кейинги манба 
саналмиш “Саҳиҳ ул-Бухорий”, “Суна-
ни Термизий”, “Сунани Доримий” каби 
жаҳоншумул манбалар ўрни ва унинг 

ҳадисшунослик илмидаги аҳамияти ур-
ғуланди. 

— Имом Бухорий ҳақида узоқ вақт 
давомида кўплаб тадқиқотлар қилинган 
бўлса-да, Доримийга оид тадқиқотлар 
чекланган. Бир минтақадаги икки буюк 
муҳаддис имомнинг ўзаро алоқалари 
бор-йўқлиги ва улардан бири иккинчиси-
нинг ривоятларидан, ҳатто асарларидан 
баҳраманд бўлганини аниқлашга ҳара-
кат қилдик. Бу йўналишдаги ишларимиз-
ни давом эттирамиз, — деди Анқара уни-
верситети профессори Бунямин Эрул.

Анқарадаги Боязид Йилдирим уни-
верситети доценти Ферҳат Гўкче ўз 
маърузасида Туркияда Ҳаким Терми-
зий меросини ўрганишга эътибор то-
бора кучайиб бораётганини қайд этди. 
Жазоир ислом фанлари ва цивилиза-
цияси тадқиқотлари маркази директори 
Аҳмад Бинсағир ўз юртида муҳаддис-
лар султони Имом Бухорийнинг “Саҳиҳ 
ул-Бухорий” китоби жуда қадрланиши-
ни алоҳида таъкидлади. 

Ҳар бир маърузачи улуғ муҳаддислар 
бой илмий меросининг муҳим жиҳатла-
рини ёритиб, тингловчиларда катта таас-
сурот қолдирди. 

Илҳом РАҲМАТОВ, 
“Янги Ўзбекистон” мухбири

ИЛМДАН БИР ШУЪЛА ДИЛГА ТУШГАН ОН...

“Нималар бўляпти ўзи? — ўйлайман ўзимча шубҳа-гумон билан. 
— Ишонмай десам, ҳажвиямнинг номини тўғри айтяпти... 
Ишонай десам... Томдан тараша тушгандай бир йўла иккита 
китобга буюртма! Ҳа-а-а...”.
— Бу китобларимиз Президентимизнинг ҳар йили 100 номдаги 
катталар учун, 50 номдаги болалар учун китоб нашр қилиш 
борасидаги ташаббусига кўра нашр қилинади-да! — дедим 
калламга келган фикрдан жонланиб.

6

Кимдир ҳазиллашяпти, дейман 
ўзимча. Аммо ҳазилни жуда ўринлатяп-
ти: телефонимни тўғри топган, исм-ша-
рифимни ҳам тўғри айтяпти, бу  — бир. 
“Осмондан тушган одамлар” номли 
комедиям бор эди, буниям аниқлаган, 
икки... Лекин менга ёқадиган ҳазил бўл-
япти, хурсандман.

Бироқ юқоридаги гапларга ишониб 
бўладими? Айниқса, “Уйингизга бориб, 
шартнома тузиб келади, қалам ҳақини 
30 фоизини олдиндан, қолганини бир ой 
ичида тўлаймиз”, дегани ошиб тушди.

— Пўлатжон, ука, гапларингиз ёлғон 
бўлса-да, унинг мазмунидан қувондим. 
Жуда ширин ёлғон! Шундай гаплар бў-
лади, шундай кунлар келади, деб ўйлаб 
турайлик ҳозирча, — дедим.

— Гапимнинг нимаси ёлғон, ака?
— Бу гапни эллик йил олдин айтга-

нингизда, ишонардим. Ўша 60-70-йил-
ларда бундай гаплар бўларди. Дадам 
Анвар Муқимов ҳам ёзувчи эди. Кичик-
кина ҳажмда китоб чиқаришганда, қа-
лам ҳақига “Москвич” машинаси сотиб 
олгандик. Ундан кейин бўлган воқеалар 
сизга маълум: машина сотиб, китоб чи-
қариш русумга айланиб кетди. Шундай 
шароитларга тушган ёзувчиларимиз 
ёзиш ҳақида эмас, асарини қаерда ки-
тоб қилиб чиқариш, уни тарқатиш, со-
тиш — қарзга ботмай пулини ўрнига қў-
йиш қайғуси билан яшаб келаётганди... 

Бугунги энг оғриқли муаммолардан 
бири илмсизликдир. Ҳар қандай номақ-
бул иллатлардан жамиятни, хусусан, 
ёшлар онгини ҳимоя қилишнинг бир-
дан-бир йўли маърифат ва маънавият-
га етарли аҳамият беришдан иборат. 

Маънавият

Ўзбек педагогика фанининг 
асосчиси Абдулла Авлоний 
“Илм дунёнинг лаззати, илм 
инсон учун ғоят олий ва 
муқаддас фазилатдир ва у 
бизга ўз аҳволимизни ойна 
каби кўрсатур, зеҳнимизни 
ва фикримизни ўткир этур” 
деганда тўла ҳақли эди. Илм 
жаҳолат ва залолатга йўл 
бермайдиган, инсонлар ҳаёт 
йўлини ёритадиган машъалдир. Унинг асосини эса маънавий-
маърифий масалалар ташкил этади. 

Эъзоза КАРИМОВА,
“Янги Ўзбекистон” университети 
проректори, социология фанлари 
номзоди, доцент

Маънавият ҳам илм билан озиқланти-
риб борилади. Таълим жараёнини ҳам 
тарбиявий ишларсиз тасаввур қилиб 
бўлмайди. Маърифатли оилалар айнан 
фарзандлари тарбияси жараёнида ах-
лоқий пойдеворни тўғри қуриш  орқали 

жамиятга наф келтиради. Бола дас-
таввал оилада ота-онасидан эшитган, 
кўрган-билганларига амал қилса, сўнг-
ра боғча, мактаб, касб-ҳунар мактаби, 
олий таълим муассасасида мураббий 
ва ўқитувчилар кўмагида ўзининг маъ-
навий дунёсини бойитиб, ривожланти-
риб боради.

Давлатимиз сиёсатининг устувор йў-
налишларидан бирига айланган маҳал-
ла тизимида ҳам ёшларнинг бўш вақти-
ни тўғри ташкил этиш, уларни иш билан 

таъминлаш, нотинч, носоғлом муҳитдаги 
оилаларни аниқлаш ва шундай оилалар-
да вояга етаётган ёшлар билан алоҳида 
ишлаш масалалари доимий эътиборга 
олингани ҳам айнан маънавий-ахлоқий 
муҳитни яхшилашга хизмат қилади. 

Халқимизда “Бир болага етти маҳал-
ла ота-она”, деган ибора бор. Бу бежиз 
эмас. Айнан мана шу қадрият орқали 
назар солиш маҳаллада жиноятчилик, 
бебошлик иллатларининг урчишига йўл 
қўймаган. Ана шу жараёнда оила — ма-
ҳалла — таълим тизими жамиятимиз-
да маърифатли ёшлар кўпайишига ва 

 маънавий хавфсизликни таъминлашга 
хизмат қилади, десак муболаға бўлмайди. 

Мамлакатимизда ҳатто таълимдан 
ташқаридаги соҳалар учун ҳам маъна-
вият ва маърифат масаласи — муҳим 
жабҳа. Бу борада ҳар бир ташкилот 
ва муассасада Республика маънавият 
ва маърифат маркази, Маърифат тар-
ғиботчилари жамияти билан ҳамкор-
ликда турли маънавий-маърифий тад-
бирлар  ташкил этиб келинаётгани 
эътирофга муносиб. Сабаби  жамиятдаги 

 ислоҳотлардан, маънавий, сиёсий жа-
раёнлардан бохабар бўлиш ҳар бир 
шахснинг ўзини жамиятнинг бир бўлаги 
деб ҳис этишига олиб келади. Зеро, ки-
шининг жамиятдаги ўрни унинг моддий 
бойликлари билан эмас, аввало, юксак 
маънавий қиёфаси билан белгиланади. 

Шуни алоҳида қайд этиш жоизки, 
юртимиз бўйлаб ўтказилган Маъна-
вият марафонларида ёшларнинг фаол 
иштирокини кўриш қувонарли. Миллий 
қадриятларни улуғлаш асносида улар-
нинг миллий либосларимизда фахр ва 
ғурур билан чиқиши, юртимиз байроғини 

 баланд кўтариб, мадҳиямизни баралла 
куйлаётганини Ватанга, эл-юрт тақдири-
га  дахлдорлик деб билиши ҳар қандай 
кишини таъсирлантиради. Маънавияти-
мизни йўққа чиқармоқчи бўлганлар, бу 
масалани жиддий қабул этмаётганлар 
адашади. 

 Президентимиз айтган мана бу сўз-
ларга эътибор беринг: “Маънавиятимиз, 
ғурур-ифтихоримиз биринчи ўринга чи-
қадиган вақт келди. Фарзандларимизни 
ана шундай етук авлод қилиб тарбиялаш 
учун барчамиз масъулмиз. Биз бунинг 
учун маблағ ва вақтни аямаймиз”.

Давлатимиз раҳбарининг Бирлашган 
Миллатлар Ташкилоти минбаридан ту-
риб, барчани бирдамликка чорлаши ҳам 
юксак маънавий қиёфага эга эканимиз-
нинг яққол исботидир. Инсон ва унинг 
маънавий камолоти учун шарт-шароит 
яратиш бугунги кунда амалга ошири-
лаётган ислоҳотларимизнинг асосий 
мақсадини ташкил этади. Халқимизнинг 
бой маънавий-интеллектуал мероси, 
умумбашарий қадриятлар, иқтисодиёт, 
фан, маданият ва замонавий техноло-
гиялар ютуқлари асосида кадрлар тай-
ёрлашнинг мукаммал тизимини шакл-
лантириш мамлакатимиз тараққиётининг 
муҳим шарти ҳисобланади.

 Тараққиёт йўлини танлаган юртимиз-
да “Ўзбекистон — 2030” стратегияси дои-
расида белгиланган Ёшларга оид давлат 
сиёсати ва спорт йўналишидаги исло-
ҳотларда ёшларнинг замонавий касблар 
билан машғул бўлишини таъминлаш 
мақсадида “Креатив парк”лар фаолия-
тини ташкил этиш, уларга ёшларни жалб 
қилиш ҳамда замонавий касблар ва чет 
тилларга ўқитиш тизимини яратиш билан 
бирга, мактаб битирувчилари камида  
2 та хорижий тил ва 1 та касб эгаллаши-
ни таъминлаш белгиланган.

Шунингдек, Ёшларнинг интеллектуал 
салоҳиятини ошириш, уларнинг илмий 

фаолиятини рағбатлантириш, илмий 
ва инновацион фаолият, интеллектуал 
ўйинларни ўрганишга жалб этиш орқали 
ёшлар иқтидорини ривожлантириш кўз-
да тутилган. 

 Стратегияга мувофиқ, ҳар йили ёш-
ларни хорижнинг нуфузли олийгоҳларига 
ўқишга юбориш белгиланган. Уларнинг 
ижтимоий ҳимоясини кучайтириш ва иш-
сизлик даражасини камайтириш давлат 
сиёсатининг устувор йўналиши ҳисобла-
нади. Ёшлар бандлигини таъминлаш ва 
муаммоларини ҳал қилишга эришиш ҳам 
асосий устувор аҳамият касб этган. За-
монавий ахборот технологиялари бугун 
дунёни ҳайратга солмоқда. Ана шундай 
замонавий касбга ўқитиш ва IT соҳасида 
ёшларни иш билан таъминлашда улар-
нинг иқтидорини шакллантириш ҳам кўз-
да тутилгани ғоят аҳамиятлидир. 

Илмий ва социологик тадқиқотлар би-
лан жамиятда ижтимоий-маънавий му-
ҳит барқарорлигини таъминлашнинг бар-
ча асосий масалаларини қамраб олишга 
эришиш каби юртимиз тараққиёти учун 
ғоят муҳим бўлган масалалар, илгари 
сурилган ғоя ва ташаббусларни амалга 
ошириш жараёнида биз, зиёлилар бир-
дамлик ва ўзаро ҳамжиҳатлик руҳида 
фаолият олиб бормоғимиз шарт. 

Маънавий тарбия ишларида кўзбўя-
мачиликка йўл қўйиш ниҳоятда хатарли. 
Маънавият жамият ҳаётининг шундай 
бир нозик, аҳамиятли соҳасики, бу бора-
да шунчаки иш қилиш ярамайди. Қалб 
қўри билан, дахлдорлик туйғуси билан, 
елкамизда улуғ бир масъулиятни ҳис этган 
ҳолда фаолият олиб бормоғимиз лозим. 
Албатта, ёшларда маънавиятни шакллан-
тириш мураккаб ва машаққатли жараён. 
Эл-юртга садоқат, миллий ва умумбаша-
рий қадриятларга ҳурмат, келажакка масъ-
улият билан ёндашмоқ эса ҳар қандай эзгу 
мақсадни амалга ошириш учун мустаҳкам 
таянч бўла олиши муқаррар. 

Шукуҳ

Қўнғироқ бўлди.
– Ассалому алайкум, кечирасиз, 
сиз Саид Анвар акамисиз?
– Шундай. Эшитаман.
– Мен, нашриётдан Пўлатжонман.  
Бизга “Осмондан тушган одамлар” 
деб номланган китобингизни 
тайёрлаб берсангиз... Уйингизга 
бориб, ҳисобчимиз шартнома тузиб 
келади... Қалам ҳақини тўлаймиз... 
Қўлёзмангизни уч минг нусхада 
китоб қилиб чиқарамиз... 

Саид АНВАР,
Ўзбекистон Ёзувчилар 
уюшмаси аъзоси

Сизнинг бу гапларингизни тушимда 
эшитаётгандай бўляпман. Яна камига, 
“Уйингизга бориб, шартнома тузиб ке-
лишади, пулини олдиндан тўлаймиз”, 
деганингиз ортиқча! 

— Ака-ей! — Пўлатжон кулди. — Сиз 
қўлёзмани ташлаб беринг, бу ёғини ке-
йин гаплашамиз.

Ишониб-ишонмай, аммо “Хайрли ёл-
ғон. Ҳеч бўлмаганда қўлёзмаларни тўп-
лаб, тартибга солиб қўяман-ку”, деган 
хаёлда ишга киришиб, бир ҳафта, ўн 
кунда китобни тайёр қилдим. Айтилган 
манзилга юбордим ҳам.

Бир ҳафта ўтиб-ўтмай, қўнғироқ 
бўлди:

— Китоб тайёр. Босмахонага тушириб 
юборишдан олдин кўрасизми деб сизга 
жўнатдим. Бир кўз ташлаб берасизми?

Бунисига нима дейсиз энди! Ҳаяжон 
билан компьютерга юзландим: “Саид 
Анвар. “Осмондан тушган одамлар” — 
росмана ҳажвия, комедиялардан ибо-
рат китоб нусхаси кўз олдимда туриб-
ди-да!

— Зўрсизлар-ку! — дедим. — Фақат 
лотин алифбосида экан, бу ҳарфларга 
аранг тишим ўтади. Ўзларинг диққат 
қиларсизлар. Мундарижасини ўқидим: 
бўлади. Аммо “аннотация”да “Саид 
Анвар, Неъмат Аминов, Саид Аҳмад, 
Анвар Муқимов, Анвар Обиджондан 

кейин...” деб бошланувчи жумла бор 
экан... Шу ўринда Саид Аҳмад ака — 
катта устоз номини олдинга олиш ке-
рак. Қолган ёзувчиларимиз у кишининг 
шогирдлари бўлади.

— Биламиз, ака, — Пўлатжон 
 эътирозимни жавоблади. — Аммо “Саид 
Анвар, Саид Аҳмад...” десак, Саидлар 
қаторлашиб қоляпти... Шунга атай Неъ-
мат акани ўрталарингизга қўйгандим... 
Жуда катта хато эмас, шекилли, кета-
версин, ака? Аслида, энди буни тузатиб 
ҳам бўлмайди, қўлёзма босмахонага ту-
шиб кетган. Қолаверса, уни тайёрлаган 
“дизайнер”имиз узоқ сафарда эди...

— Бўлди, бўлди! — ўзимча икки қў-
лимни тепага кўтардим. — Жуда ноқу-
лай бўлди-да.

Шу гаплардан кейин ҳам ишон-
қирамайман-да! Аммо уч-тўрт кун 
бу гапларнинг қувончи билан юр-
дим. Яна Пўлатжондан қўнғироқ 
бўлди:

— Э, ака, қўлёзмани маза қилиб ўқи-
дик. Айниқса, “Яхшиям пул бор жаҳон-
да” номли ҳажвиянгизни жамоа билан 
ўқиб, кулавериб ётиб қолдик! Энди, ака, 

“Яшасин фонограмма” деган китоб тай-
ёрлаб берсангиз.

“Нималар бўляпти ўзи? — ўйлай-
ман ўзимча шубҳа-гумон билан. —  
Ишонмай десам, ҳажвиямнинг но-
мини тўғри айтяпти... Ишонай де-
сам... Томдан тараша тушгандай 
бир йўла иккита китобга буюртма! 
Ҳа-а-а...”.

— Бу китобларимиз Президенти-
мизнинг ҳар йили 100 номдаги кат-
талар учун, 50 номдаги болалар учун 
китоб нашр қилиш борасидаги ташаб-
бусига кўра нашр қилинади-да! — де-
дим калламга келган фикрдан жонла-
ниб.

— Худди шундай, ака, — Пўлат-
жондан жавоб бўлди. — Президен-
тимизнинг ана шу ташаббусидан ил-
ҳомланиб, биз ҳам қатор китобларни 
ҳомийларимиз ёрдамида нашр қи-
либ, кутубхоналарга, мактаблар-
га текин тарқатишни режалаштир-
ганмиз. Ҳаракат қилиб кўринг, “100 
номдаги китоб”га кириб қолсангиз, 
янаям зўр бўларди! 

— Отангизга раҳмат! — дедим қу-
вониб. — Энди шу, укажон, китобнинг 
номини ўзгартирсак... “Яшасин фоно-
грамма” номли китобим “Шарқ” наш-
риётида нашр қилинганди...

— Йўқ, ака, ўзгартириб бўлмайди. 
Юқоридан келган рўйхатда китобингиз 
шу ном билан чоп этилиши кўзда ту-
тилган. Рўйхатга ўзгартириш киритиш 
менинг қўлимдан келмайди. Бу рўй-
хатда кўплаб ёзувчиларнинг номи бор. 

Қолаверса, у китобингиз кирилл алиф-
босида чоп этилган, буниси лотинчада 
чиқади.

— Майли...
— Ака, шартнома тузгани боришди-

ми? Паспорт нусхасини, пластик кар-
тангизнинг рақамларини жўнатгандин-
гиз-а? Иккала китобингизга бир йўла 
шартнома тузишса керак.

— Ўзим бораман шартнома тузгани, 
манзилларингизни айтиб юборинг.

— Йўқ, ака, ўзлари уйингизга бори-
шади. Сиз фақат ижодни, ёзишни ўй-
ланг, ака!

Қулоққа жудаям хуш ёқадиган гап-
лар.

Шу жойда андак яна шубҳа-гумон 
оралади: нашриёт манзилини айтмаяп-
ти-да! Демак...

Аммо уч-тўрт кун ўтиб, яна қўнғироқ 
қилишди:

— Мен, нашриёт директори ўринбо-
сари Баҳодир Иброҳимов бўламан. Ик-
кала китобингизга бир йўла шартнома 
тузгани уйингизга ўтмоқчи эдик, қаерда 
турасиз? 

Айтдим.
Баҳодиржон шартномалар билан 

келди. Ҳақ-ҳуқуқларимнинг ҳаммаси 
ёзилган. Шартномаларга имзо қўйдим. 

— Бу ишларингни ёзаман, — дедим. 
— Зўр савоб ишни бошлабсизлар.

— Майли-ю, аммо нашриётимиз но-
мини келтирмасангиз...

— Нега? 
— Ўзингиз савоб иш деяпсиз, “Мен 

ундоқ қилдим, бундоқ қилдим”, деб мақ-
тансак, миннатга ўхшаб қолмайдими? 
Миннатли савобни қилгандан қилмаган 
афзал, дейдилар... Унинг устига, — Ба-
ҳодиржон кулди, — энди-энди таҳри-
риятда ишларимизни кенгайтиряпмиз,  
кўз тегиб қолмасин яна!

Баҳодиржоннинг бу гапига ҳам қойил 
қолдим.

Ёзувчиларимизга ҳам кун туққанига 
амин бўлдим. 

Президентимизнинг ташаббуслари-
ни қўллаб-қувватлаб, китоб чиқаришдек 
савобли ишга қўл урган азаматларга  
раҳматлар айтдим.

ТАФАККУРНИ
±ритгувчи машъал


